
Etxeko lanak:
emakumeen
betebeharra ote?

1. UNITATEA



ETXEKO LANAK: EMAKUMEEN BETEBEHARRA OTE?

Espainian, bi kideek etxetik kanpo lan egiten duten bikoteak kontuan hartuta, % 10ek
bakarrik partekatzen dituzte, berdintasunez, seme-alaben zaintza eta etxeko lanak. Gi-
ronako Unibertsitatean generoa eta maskulinitatea gaiak ikertzen dituen Paco Abril
soziologoaren arabera, gizonen parte-hartzea “oso txikia” da. Hala ere, azken urteetan
joera aldatzen ari dela antzeman du: motel bada ere, etxeko lanetan eta zaintza-lane-
tan gizonek gero eta parte-hartze handiagoa dute.

Nolakoak dira etxeko lanetan eta zaintza-lanetan parte hartzen duten gizonak?
Denboraren erabilerari buruzko azterlan batean oinarrituta, gizon horien hiru soslai de-
finitu ditugu, lan horietan duten inplikazioaren arabera. Alde batetik, maskulinitate he-
gemoniko edo tradizionala ordezkatzen duten gizonak daude: lan produktiboan jartzen
dute oraindik arreta guztia, eta parte-hartze eskasa dute etxean zein zaintza-lanetan.
Beste alde batetik, gero eta gizon negoziatzaile gehiago dago: gazteak dira, eta bikoteko
bi kideek lan egiten dute; hain justu, emakumeek etxetik kanpo lan egiten dutelako
hartzen dituzte gizonen parte-hartzea handitzeko akordioak. Hala ere, gizon horiek ez
dira erabat parekideak, haien parte-hartzea dagokiena baino txikiagoa delako, etxeko
lanetan batik bat; nire ustez, lan erreproduktiboak eta batez ere jarduera batzuk ema-
kumeek egin behar dituztela dioten balio sozialekin lotuta dago hori. Denboraren ka-
litateari dagokionez ere aldeak daude. Azkenik, gutxiengoa osatzen duten hirugarren
talde bat dago (gizonezkoen % 2tik % 5era bitartean), eredu hegemoniko eta tradi-
zionalari uko egiten diotenen taldea. Gizon horiek askoz garrantzi handiagoa ematen
diote zaintzari eta erreprodukzio-lanei eta ez euren ibilbide profesional edo produkti-
boari, bizitzaren garai batean behintzat. Eta talde horren barruan hainbat motatakoak
daude: bikotekideek lan hobeak dituztenez lan horiek euren gain hartzea erabakitzen
duten gizonak, administrazio publikoan lan egiten duten gizonak (sektore pribatuan
lan egiten duten bikotekideek baino erraztasun handiago dute lan-esparrua eta bizitza
pertsonala bateratzeko), edota aitatasuna modu aktiboan bizitzea erabakitzen duten
gizonak; aurretik aipatutako faktoreez gain, seme-alabei denbora eskaini nahi diete,
eta borondatez murrizten dute lan-ordutegia. Azken hori da rol parekideena.

1. unitatea. Etxeko lanak: emakumeen betebeharra ote?

1. TESTU MOTA

– Gizon-emakumeak berdinak ala
desberdinak gara?

– Gizonezkoak eta emakumezkoak
berdinak gara gaitasunei dago-
kienez?

– Eta, guztiok gara lan guztieta-
rako gai?

IIrraakkuurrrrii  aauurrrreettiikk,,
ggooggooeettaa  eeggiinn  iiddeeiiaa
hhaauueeii  bbuurruuzz



Zer faktorek eragiten dute gizonek kontzientzia hartzea?
Hainbat daude. Alde batetik, legediak aldaketa eragin dezake. Europa iparraldeko he-
rrialdeetan, adibidez, aspaldi jarri zituzten martxan gizonentzako aitatasun-baimenak,
eta konturatu dira horrek gizonen eta seme-alaben zaintzaren arteko lotura estutu
duela, eta, beraz, esparru erreproduktiboarekiko lotura ere handiagoa dela.
Zer garrantzi du nortasun maskulinoa lanarekin hain lotuta egoteak?
Maskulinitatea eraikitzeko prozesuan, lana garrantzi handiko alderdia da gizonen bi-
zitzan. Izan ere, gizonek lana galtzen dutenean (langabezian daudenean edo erretiratzen
direnean), balioak berraztertzeko garrantzizko krisi-unea sortu ohi da. Gure azterla-
nen arabera, gizonek erretiroa hatzen dutenean, galdu egiten dute lanari atxikitako
nortasunarekiko lotura, eta nabarmen aldatzen dituzte, agian ez balioak, baina bai jar-
duerak.
Gizonek eta emakumeek ez dute berdin kudeatzen denbora. Nola eragiten dio horrek
zaintzari?
Oro har, gizonen denborak alor produktiboan jartzen du arreta neurri handi batean,
kanpora begira, esparru publikoan, lanean ez ezik, beste hainbat arlotan ere: kalean, ki-
rolean… Emakumeek, aldiz, lanaldi bikoitza deitua dute: lan erreproduktiboa egiten
jarraitzen dute, eta, gainera, lan produktiboa ere egiten dute orain. Gizonek alderdi
produktiboa bakarrik hartzen dute beren gain, eta ez dira alderdi erreproduktiboaz ia
arduratzen; beraz, lasaiago bizi dira, eta denbora gehiago dute aisialdirako edo beren
buruarentzat.
Gizonek, zaintza-lanak egiten dituztenean ere, eutsi egiten diete familiatik kanpoko
denborari eta espazio pertsonalari. Badirudi ez dutela emakume zaintzaileei aisialdi
tarte batez gozatzen dutenean sortu ohi zaien erruduntasun sentimendu hori.
Gizonentzat askoz errazagoa da ateratzea, etxetik kanpo aisialdia eta harremanak iza-
tea, haien rolak esparru publikora bideratuta egon direlako betidanik. Emakumeak,
aldiz, mundu pribatuan bizi izan dira, etxean, eta hortik ateratzea zaila da; pentsa-
molde eta belaunaldi kontua da. Edonola ere, nire ustez, emakumeek landu egin behar
dute hori, errudun ez sentitzeko eta beren denbora pertsonala konkistatzeko.
Emakumeentzako zaintza eginbehar moral bat da, berez datorrena. Zer da gizonen-
tzat?
Gizonek ez dute presio moralik, ez zaielako inoiz zaintzeko eskatu; izatez, guztiz kon-
trakoa gertatu da: lehen, zaintzen zuen gizona homosexualtzat jotzen zuten. Hori dela
eta, gizonentzat zaintza borondatezkoa da, asetze pertsonalari lotuta dagoen zerbait:
‘zaintzen dut eta ondo sentitzen naiz, seme-alabei, bikotekideari eta neure buruari den-
bora eskaintzen diedalako’.
Hartara, ba al dago alderik seme-alabak zaintzearen eta mendekotasun-egoeran dau-
den pertsonak zaintzearen artean?
Bai. Seme-alaben zaintzan gizonek ez dute askorik parte hartzen, baina are gutxiago adi-
nekoen zaintzari dagokionez. Emakumeek egiten dute lan hori. Hor argi ikusten da gi-
zonek sentsibilizatu egin behar dutela, seme-alaben zaintzaren arloan ez ezik, baita
adinekoen, bere buruaren, ingurumenaren… zaintzari dagokienez ere.

Iturria: http://www.berdingune.euskadi.net/u89congizon/

eu/contenidos/informacion/entrevistas/eu_gizonduz/entrevista_paco_abril.html [moldatua]

1. Azaldu, zure hitzez, irakurgaiko esaldi hauen esanahia.

– Eredu hegemoniko eta tradizionalari uko egiten diona.

– Lan erreproduktiboa egiten jarraitzen dute, eta gainera, orain lan pro-
duktiboa ere egiten dute.

2. Bete hutsuneak hitz egokiak erabiliz.

Alderdi, arabera, garrantzi, zaintza

– Etxeko eta . . . . . . . . . . . . . . . . . . lanetan gizonek duten parte-hartzea
handitzen ari da.

– Gizonek askoz . . . . . . . . . . . . . . . . . . handiagoa ematen diote zaintzari
eta erreprodukzio-lanei.

– Gure azterlanen . . . . . . . . . . . . . . . . . ., erretiroa hartutako gizonek jar-
duerak nabarmen aldatzen dituzte.

– Gizonek . . . . . . . . . . . . . . . . . . produktiboa bakarrik hartzen dute beren
gain, eta ez dira erreproduktiboaz ia arduratzen.

3. Adierazi esaldiek egia ala gezurra dioten, eta zuzendu gezurra dio-
tenak.

– Emakumeek etxetik kanpo lan egiten dutelako handitu da gizonen parte-
hartzea.

– Erretiroa hartutako gizonek, lanari atxikitako nortasunarekiko lotura gal-
tzean, nabarmen aldatzen dituzte jarduerak.

– Emakumeak, aldiz, mundu publikoan bizi izan dira, etxean, eta hortik ate-
ratzea zaila da.

– Azkenik, gutxiengoa osatzen duten hirugarren talde bat dago (gizonez-
koen % 2ik % 5era bitartean), lan produktiboari uko egiten diona.

4. Eman zure iritzia. Gizakiek, hots, gizonek eta emakumeek, elkarren
aurkako edo elkarren osagarri izateko eboluzionatu dute?

5. Begiratu irudiei, eta konparatu antzinako emakumezkoen eta gizo-
nezkoen lana eta gaurkoena. Badago alderik?

Gizonezkoak etxeko lanetan

Topiko ezaguna da, gaur egun, gizonezkoek etxeko lanetan zein gutxi

laguntzen duten eta emakumeek zenbat lan egiten duten. Izan ere, hori

gertatzen da, kasu guztietan ez esatearren, gehienetan. Betidanik izan da

horrela, eta, tamalez, antzera jarraitzeko itxura osoa du. Nolanahi ere,

gutxika, gaur egungo gizartearen ideologia aldatzen doa, eta gero eta

parte-hartze handiagoa dute familiako kide guztiek etxeko lanetan.
Iturria: http://www.euskaraz.net/Hezkuntza/Auzoka/Auzoka80/02 [moldatua]

2. HIZKUNTZA-EKINTZAK

6. Adierazi zer esaldik dioen egia.

– Gero eta parte-hartze txikiagoa dute familiako kide guztiek etxeko lane-
tan.

– Batzuetan huskeria iruditzen zaigun arren, lan asko egin behar da etxean.

– Emakumezkoak etxearen garbiketaz, arropaz eta erosketez arduratu ohi
dira.

– Seme-alaben ohitura txarrak aldatzea oso zaila da gurasoen etxea uzten
dutenerako.

7. Erantzun galderei.

– Zergatik erabiltzen da topiko hitza?

– Aldatu al da gizartearen ideologia?

– Orekatua al da etxeko lanen banaketa?



Urratsak Komuna garbitzea

Ondoren, konketa, bideta eta bainera edo dutxa garbitu: zapi
berberarekin iturriak ondo garbitu eta lehortu. Gero, ontzia,
kanpoaldetik hasi, ertzak eta barrualdea.

Aurrena, lauzak garbitzen dira: zapia ur horretan busti,
eta goitik hasita, ezker-eskuin, beherantz, lerroz lerro.

Ispilua eta manpara kotoizko zapi batekin lehortu.

Ontzi batean, jarri ur beroa, eta bota xaboia.

Azkenik, beste zapi batekin komuna kanpotik garbitzen da.
Barrutik, eskobila xaboiaz busti eta goitik behera garbitu. Ondoren,
bota bonba.

Bukatzeko, lurra garbitu behar da: kuboa urez bete, xaboia bota
eta lanbasa sartu, xukatu eta lurretik pasa, komunaren hondotik
ate aldera, txokoak ahaztu gabe.

Komuneko ontziak bukatu ondoren, manpara eta ispilua garbitzen
dira: ontzi batean ura bota, xaboi tanta batzuk eta amoniakoa
nahastuko ditugu. Zapia ur horretan busti eta ondo xukatu
ondoren, goitik behera eta ezker-eskuin garbitu.

Lauzak kotoizko zapi batekin lehortu, distira ateratzeko.

Zure herrian

Emakumeak Gizonak

Arotza

Autobus-gidaria

Etxe-garbitzailea

Garraiolaria

Ile-apaintzailea

Iturgina

Kale-garbitzailea

Jostuna

Mekanikaria

Postaria 

Udaltzaina 

Umezaina

9. Orain etxeko lan mota bakoitzerako jarraitu beharreko urratsak jarriko
ditugu. Urrats horiek behar bezala ordenatzea izango da zure lana.

8. Orain, inkesta txiki bat egingo dugu. Lan guztiak ez dira berdinak,
eta emakumeek eta gizonek ere ez dute lan mota berdina egiten leku
askotan. Zure ingurua pixka bat aztertuta, lan hauetako bakoitzean
gizonak ala emakumeak aritzen diren adierazi behar duzu. Berdin-
tsuak dira zure herrialdeko egoerak?



Emakumea eta gazte langabearen soslaia

Emakumeak, 20 eta 44 urte bi-

tartekoak eta lan-esperientzia

izandakoak. Horiexek dira

2002ko lan-merkatuaren erroldaren

arabera, Araban, Bizkaian eta Gi-

puzkoan langabeziak dituen ezauga-

rri nagusiak. Hain zuzen ere, 2002ko

azken hiruhilabetean langabe guztien

% 57,7 emakumeak ziren. Era be-

rean, 20 eta 34 urte bitarteko pertso-

nak langabeen % 56,1 ziren, eta 35

eta 44 urte bitartekoak gehituta, ko-

purua % 80,6ra igotzen da. 2001ean

hasi zen joera aldaketa baten ondo-

rioz, langabezia-tasa handiena hogei

urtetik beherakoek dute: % 28, epe

labur eta ertaineko langabeak dira

nagusi: % 59,4k urtebete baino gu-

txiago darama lanik gabe, eta langa-

been 5etik 4k badu, aldez aurretik,

era bateko edo besteko lan-esperien-

tziarik.

berria info

Berria, 2003ko urriaren 14a [moldatua]

10. Artikulua irakurri ondoren, zer ehunekorekin lotuko zenuke esaldi
bakoitza?

3. Ulertu

Inkesta:

Gai bati buruz pertsona multzo

baten uste edo iritziak bilduz egin-

dako azterketa.

Langabetuen artean, emakume kopurua.

20 urtetik beherakoen langabetu kopurua.

20 eta 34 urte bitartekoen langabetu-kopurua.

Lanik egin gabe urte bat baino gutxiago pasa dutenen kopurua.

11. Eta zer diozu gizonen lanbideari buruz? Zenbat dira etxeko lanak
egiten dituztenak? Gelako guztien artean lehiaketa txiki bat egingo
duzu. Ea egia den denok berdin-berdin egiten ditugula etxeko
lanak!

12. Entzun, arretaz, ‘Errauskin printzea’ ipuina. Egin ezazu betiko
bertsioaren eta entzundakoaren arteko konparazioa. Badago al-
derik? (Iturria: www.youtube.com…)

% 28

% 57,7

% 59,4

% 56,1



Guztiz ados Nahiko ados Batere ados ez
Bai, guztiz bateragarriak dira.

Bateragarriak dira, baina enpresek
baldintza egokiak eskaini behar dituzte.

Legeak amatasuna babesten duenez, 
gaur egun emakumeek baliabide
nahikoak dituzte alde biak zaintzeko.

Lehentasunak jarri behar dira beti, 
amatasuna aukerakoa baita, 
baina lan-baldintzak ez.

Nola uztartu amatasuna eta lana

Emakumea etxean gelditu eta gizona lanera ateratzen zen garaia atzean ge-
ratu da. Emakumeek lan mundura jauzi egitea lorpen handia izan da berdin-
tasunaren izenean, baina bidea arantzaz betea dago, eta familia eta lana
uztartzeak hainbat kezka eta arazo sortzen ditu gaur egun: “Lanean ari ba-
naiz ezin diot behar hainbeste denbora eskaini haurrari, baina ez dut nire ibil-
bide profesionala gelditu nahi, eta zein da aitaren egitekoa honetan guztian?”.
Gizarteak eta Administrazioek ere badute zer esan eta egin, herrialde baten
lehiakortasuna eta belaunaldi-erreleboa jokoan dago, gizon eta emakumeen
arteko berdintasuna ere bai. Eta haurrak hitz egingo balu, zer esango luke?

13. Ezer irakurri aurretik, hausnarketa txiki bat egin, eta pentsatu gal-
dera hori bera zuri egin balizute zuk zer erantzungo zenukeen.

14. Ondoren, begiratu aukera hauen artean ea zure iritziarekin bat da-
torren, eta adierazi ados zauden ala ez, aukera egokiaren gainean
‘X’ bat eginda.

15. Entzun ezazu elkarrizketa: “Amatasuna eta lana”.
Lau adituek esan dituzten hainbat adierazpen. Lotuko dituzu?

16. Berriro entzun, eta adierazi zergatik den hain garrantzitsua gizarte-
aren erantzukizuna Arantxa Fernandez de Garaialderen esanetan.

Emakumeak haurra izatean erabakiak hartu behar ditu, eta hori horrela da,
emakumeak berak erabaki duelako haurra mundura ekartzea.

Garrantzizkoa da eredu sozioekonomiko hau zalantzan jartzea.

Beharrezkoa da bateratzea, belaunaldi-erreleboa bermatzen duelako.

Nire kasuari begiratuta, baietz sinetsi nahi dut. Bestela, onartu beharko nuke
zerbait oso gaizki egiten ari naizela.

Marisol Goikoetxea

Maite Erro

Arantxa Fernandez de Garaialde

Josune Martirena



Oinetakoa beirazkoa izan ez balitz…

Eta dena akats batengatik. Emakumeok kristalezko oinetako baten barruan
harrapatuta gaude okerreko itzulpen batengatik. Izan ere, Charles Perraultek
Errauskine idatzi zuenean, larruzko oinetakoa irudikatu zuen. Larrua fran-
tsesez vaire esaten da. Baina badirudi erruren bat egon zela itzulpena egitean,
eta vaire jarri behar zuen tokian verre agertu omen zen. Eta verre hitzak beira
esan nahi du. Akats bat, beraz. Akats horrek eman dio, besteak beste, ipuinari
ospea. Agian zapata larruzkoa balitz, ez litzateke horren miragarria izango.
Oinetakoa beiraz egina izateak xarma berezia ematen dio istorioari.
Emakume gehienok desiratu izan dugu, noiz edo noiz, kristalezko zapatak
janztea, horrek printze urdina geureganatzea ekarriko baligu bezala. Inozoak
gu. Eta inozoak txiki-txikitatik horixe erakutsi digutelako. Alegia, denbora
pasatu arren, garai berrietara egokitu beharra izanda ere, neskak neska garen
unean, barnean ezkutatuta dugu Errauskineren konplexua. Guztiok gara etxe-
koandre. Guztion ametsa da bizitza osoa iraungo digun maitasuna aurkitzea.
Guztiok pentsatzen dugu zoriontsu egingo gaituen gizonezko bat ezagutuko
dugula noiz edo noiz. Eta gizon horrek konkistatuko gaituela. Beirazko oi-
netako zoragarria jantziko digula egunen batean, eta berarekin esposatzeko es-
katuko digula. Eta hortxe hasten da gure benetako kartzela. Beirazko zapata
madarikatu hori janztean…
Oinetako batek aldatu zuen Errauskineren bizitza. Hortxe amaitzen da
ipuina. Printzeak berarekin gaztelura eramaten duen unean. Eta bukaera hori
irakurrita irribarrea marrazten da haurren aurpegian. Zeinen ondo! Erraus-
kinek lortu du bere amaorde eta ahizpaorde maltzurren aldamenetik ihes egi-
tea. Lortu du sukaldean giltzapetua egotetik Jauregi eder batean bizitzera
joatea. Zorte ona izan du Errauskinek. Merezi zuen, urte luzez triste eta goi-
bel bizi izan baita. Egunen batean salbatuko zuen norbaiten zain. Errauskine
zintzoa, ona, goxoa, ulerkorra, otzana, sekula ahotsik altxatzen ez duena. To-
katu zaiona onartzen duena. Ahorik zabaldu gabe.
Bide horretatik engainatzen gaituzte. Txiki-txikitatik barneratzen dugu ema-
kumeok halakoxeak izan behar dugula. Lehenengo legea: eskuzabalak, umi-
lak, isilak, zalapartarik sortzen ez dutenak. Horrelakoak izanik lortuko dugu
egunen batean saria: bizimodua aldatzea.

Egilea: Jasone Osoro
Iturria: Emakunde, 75. znbk. 2009

1. unitatea. Etxeko lanak: emakumeen betebeharra ote?

17. Zer asmo du goiko testuaren egileak? Zertan ari dela uste duzu?

18. Zer egin beharko litzateke, zure ustez, emakumeen aldeko beste
balio batzuk zabaltzeko?

19. Bilatu informazioa, eta erantzun galdera honi. Nor dira ‘Tarzana’,
‘El Lobito Caperucito’ edo ‘El Príncipe Ceniciento’?



O! Pello Pello Fernando Amezketarra

EGITURA BEREZIAK

4. HIZKUNTZA-EZAUGARRIAK

Oi! Pello Pello
– Oi! Pello Pello logale nauk eta
jinen niza ohera?
– Irun ezan eta gero gero gero,
irun ezan eta gero gero bai.

– Oi! Pello Pello irun diat eta
jinen niza ohera?
– Astalka zan eta gero gero gero,
astalka zan eta gero gero bai.

– Oi! Pello Pello astalkatu diat eta
jinen niza ohera?
– Harilka zan eta gero gero gero,
harilka zan eta gero gero bai.

– Oi! Pello Pello harilka(tu) diat eta
jinen niza ohera?
– Jos ezan eta gero gero gero,
jos ezan eta gero gero bai.

– Oi! Pello Pello josi diat eta
jinen niza ohera?
– Argia dun eta, bihar bihar bihar,
argia dun eta, jinen hiz bihar.

Herrikoia, 
Ahotsa: Itxaso Laiseka, Xabier Aresti.

20. “Oi! Pello Pello”. Entzun eta erantzun.

1. Nor ari dira hitz egiten?

2. Zer egiten dute solaskideek?

3. Zer nahi du neskameak?

4. Zer galdetzen dio neskameak nagusiari?

5. Zer esaten dio nagusiak?

21. Bila itzazu hitz hauen baliokideak:

Jin: Harilkatu: 

Irun: Josi: 

Astalkatu: 

22. Fernando Amezketarra: “Espainiako erregea”. Ikusi eta erantzun.
(Iturria: www.youtube.com…)

Ikusi Fernando Amezketarraren pasarte hau, eta jaso itzazu amezketa-
rrek egin behar dituzten hiru probak.

23. Osatu taula.

Jar itzazu taula honetan “Oi! Pello Pello” kantan eta “Fernando Amez-
ketarraren” bideoan entzundako galderak, eta azter ezazu lagunarekin
zein diren bien arteko antzekotasunak eta aldeak. 

– Zer informazio bilatzen dute galderek: baieztapena, onarpena, lagun-
tza, ukazioa…?

– Zer erantzun mota jaso dezakete galderek: datu zehatzak, datu oro-
korrak, baietza, ezetza…?

– Batzuk galdera itxiak dira, eta besteak, berriz, irekiak. Zein dira era ba-
tekoak eta zein bestekoak?

Irulea (Emèlie Millet, 1854).

GGAALLDDEERRAA  IIRREEKKIIAAKK  EETTAA  GGAALLDDEERRAA  IITTXXII AAKK



24. Hau nahastea, hau!

Edurne eta Eneko ez dira ados jartzen, eta ez dakite zein diren galdera
irekien eta itxien ezaugarriak. Lagunduko al diezu nahasketa horretan
ordena apur bat jartzen? Horretarako, egin ezazu taula honen antzeko
taula bat, eta bete ezazu taula galdera mota bakoitzaren ezaugarriak da-
gokion tokian idatziz. 

Ematen duten informazioa
murritzagoa da, baina galdera

hauekin informazioaren tratamendua
erraztu egiten da.

Adibidez: Laguntzarik behar duzu?

Ez dituzte aldez aurretik
erantzun-aukerak mugatzen.

Zuzenak eta zehatzak
izaten dira.

Erantzun bat
aukeratzean, gainerako
guztiak baztertu egiten

dira.

Informazio ugari lortzen da
galdera hauen bitartez, baina

informazio hori antolatzea
eta aztertzea zaila izaten da.

Aldez aurretik mugatutako
erantzunaK eskaintzen dizkiete

inkestatuei, eta horietariko bat
aukeratu behar dute.

Adibidez: Nola lagundu
ahal dizut?

Inkestari erantzuten dionak
nahi duena eta nahi duen eran

erantzun diezaioke.

Askotan BAI edo EZ
erantzutea eskatzen

dute.

Galdetzaile bat dute
abiaburuan: NOIZ, NOLA,

ZERGATIK, ZER,…

Informazio mugatua eta
zehatza biltzen dute.

Galdera irekiak Galdera itxiak

• … • Aldez aurretik mugatutako erantzunak
eskaintzen dizkiete galderak
erantzuten dituztenei, eta horietariko
bat aukeratu behar dute.

• …



25. Elkarri galdezka.

Binaka jarrita, egin elkarri bost galdera ireki eta bost galdera itxi aste-
buruko kontuez. Adibidez:

– Galdera irekia: Nora joan zinen aurreko igandean?

– Galdera itxia: Igandean zinemara ala mendira joan zinen?

26. Zer adierazten dugu hau galdetzen dugunean?

Galdera guztiek ez dute galdetzeko balio. Batzuetan, galderen bidez,
beste zerbait adierazi nahi izaten dugu. Taldeka jarrita, aztertu zer adie-
razten dugun galdera hauen bitartez:

– Baina, guk ez genuen lana ondo egin ala? 

– Noiz joan zen gizakia Ilargira lehendabizikoz? (Historiako irakasleak
ikasleei)

– Kafesnea jarriko didazu? (Bezero batek tabernako zerbitzariari)

– Zergatik ez zara atseginagoa harekin?

– Itxiko duzu leiho hori behingoan? (Amak semeari, neguan)

Beste galderarik bururatzen zaizu?

27. Nolako galdera halako erantzuna.

1. Preso bat ate biko ziega batean dago: ate batetik irtenez gero libre
geratuko litzateke, baina bestetik zigorra aurkituko luke. Ate bakoi-
tzak jagole bat du: batak egia esaten baino ez daki, eta bestea gezurti
hutsa da. Baina presoak ez daki nork esaten duen egia eta nork ge-
zurra. Ate egokia aukeratzeko, galdera bakar bat baino ezin dio egin
jagoleetariko bati. Zure ustez, zer galdetu beharko luke? Eta bietako
zeini?

2. Antzinako Tebasera bidean, Edipok Esfingerekin topo egin zuen. Es-
finge izaki mitologikoa zen: andrearen burua, lehoiaren gorputza eta
arranoaren hegoak zituen. Bidaiari guztiei galdera bera egiten zien,
eta, asmatzen ez bazuten, bertan hiltzen zituen. Eta Edipori ere gal-
dera bera egin zion:

− “Nor dabil goizean hiru hankatan, eguerdian bitan eta arratsean hi-
rutan?”.

Edipok erantzun zuzena eman zion, eta, orduan, Esfingek bere buruaz
beste egin zuen. Zuk ere badakizu erantzuna?

LEXIKOA
II NNKKEESSTTAA

28. Zer da inkesta bat?

a) Irakur ezazu taula honetako informazioa, eta bila itzazu hiztegian uler-
tzen ez dituzun hitzak. Egin ezazu koadernoan hitz horien zerrenda,
eta idatzi bilatutako definizioak ondoan.

Zer da inkesta bat?

Jende talde bati egindako galdetegi
baten bidez datuak biltzeko teknika da
inkesta. Inkesten bidez, herritarren
iritziak, jarrerak eta portaerak ezagutu
daitezke.

Inkestaren bidez, jende talde bati gai
bati edo batzuei buruzko galderak
egiten zaizkio. Arau zientifiko batzuei
jarraituz aukeratzen da talde hori.

Zertarako erabiltzen dira inkestak?
Hainbat helburutarako erabil daitezke.

• Produktu bat kontsumitzaileei beste
bat baino gehiago edo gutxiago
gustatzen zaien jakiteko erabiltzen
dituzte enpresek.

• Gobernuek eta erakunde publikoek
ere inkestetara jotzen dute,
gizartearen lehentasunak,
ebaluazioak edo arazoak zein diren
jakiteko eta, horrela, erabakiak
hartzeko edo lehentasun horietara
egokitutako politika publikoak
diseinatzeko.

• Gizarte Zientzietako ikertzaileek ere
erabiltzen dituzte inkestak,
gizartearen iritziak ezagutzeko eta
denboran zehar nola aldatzen diren
jakiteko.

b) Testua ulertutakoan, erantzun aurreko bi galderei zeuen hitzekin, es-
kolako lagun baten laguntzaz. 

29. Zer behar dugu inkestak egiteko?

Taldeka jarrita, idatz ezazu zerrenda batean inkesta bat egiteko behar
dituzun baliabide guztiak. Alboko irudiak lagunduko dizu. Adibidez, gal-
dera sorta…



30. Inkestei eta ikerketei dagokienez, zein da definizio zuzena?

Aukera itzazu definiziorik egokienak, eta idatzi zure koadernoan:

a) Galdetegi batean informatzaileari hainbat aukera eskaintzen zaizkio,

horietako bat edo batzuk hauta ditzan.

b) Informatzaileari galdera zailak egiten zaizkio, berak aukera dezan

zeini erantzun eta zeini ez.

c) Aukera-maukeran ibili ondoren, ez da jakiten zer erantzun.

a) Kirolari askoren gorputzaren atleta-itxura. 

b) Ikerketa bat egiteko biltzen diren datuen, pertsonen edo bestelako

elementuen multzoa.

c) Hitz horrek akats ortografikoa du, K-z idatzi beharko litzateke.

a) Lagunen artean zertaz hitz egin behar den esaten duena.

b)Galderak egiten baino ez dakien pertsona. 

c) Inkesta batean galderak eginez informazioa bilatzen duena; inkestatzailea.

a) Inkestari erantzuten dionaren eta inkestatzailearen arteko informazio-trukea da.

b)Galderak egiten baino ez dakien pertsona. 

c) Informazio jakin bat lortzeko egiten den galdera-sorta; itaunketa.

a) Zerbait ez dakigunean pertsona horrengana jotzen dugu galderak egitera. 

b) Ikerketa batean, ikertzaileari datuak ematen dizkion pertsona.

c) Ikerketa batean informazio guztia jasotzen duen pertsona.

a) Kalez kale eta etxez etxe dabilen pertsona multzo baten ahalegina, besteek galdera-sorta bati

zentzuz erantzun diezaioten. 

b) Ikerketa-teknika bat, zeinaren arabera pertsona-kopuru jakin batek galdera-sorta bati

erantzun dion eta ikerlariak erantzun horiek aztertzen dituen. 

c) Informazio jakin bat lortzeko egiten den galdera-sorta; itaunketa.

a) Inkesta beteko duen pertsona multzoa.

b) Inkestatuaren eta inkestatzailearen arteko informazio-trukea.

c) Gai bati buruz egindako azterketa, pertsonen usteak edo

iritziak bilduta.

a) Herri edo hiri batean bizi diren pertsonak.

b)Estatistika-azterketa baten aztertu behar diren pertsonen

edo bestelako elementuen multzoa.
c) Zeregin jakin bat egiteko biltzen den jende multzo handia.

Aukera
anitzeko
galderak

Corpusa

Elkarrizketaria

Galdetegia

Informatzailea

Inkesta

Lagina

Populazioa



MORFOSINTAXIA
11 ..   ZZeehhaarr  eessttii llooaa

Fernando Amezketarrak esan du: “Galdera zailik ez dago. Galdera guztiak
dira errazak; erantzunak izaten dira zailak”.

Zer esan du Fernandok? 

(Fernandok esan du…) Galdera zailik ez dagoela; galdera guztiak errazak di-
rela eta erantzunak izaten direla zailak.

31. Nork zer esan du?

Idatz itzazu berriro honako elkarrizketa hauek, aurreko adibidearen ere-
duari jarraituz:

a) – Eskolaren bukaeran ikasle batek beste bati galdetu dio:

Ander: Badakizu biharko zer agindu duen irakasleak?

Miren: Ez dakit, ez dut apunterik hartu.

– Biharamunean Mirenek zer esango dio beste lagun bati?

Miren: …

b) – Amak seme-alabei galdetzen die afaldu ondoren:

Amak: Nork batu behar du gaur mahaia?

Maddi: Nik, ez. Nik atzo batu nuen. Enekok egin beharko du.

Eneko: Gaur ezin dut, lanpetuta nabil eta.

– Amak apur bat geroago zer kontatuko dio aitari?

Amak: …

c) – Telebistan hauxe entzun genuen atzo: 

Telebistako esatariak: Bihar eguraldi ederra egingo du.

– Baina gaur euri-zaparrada ederrak bota ditu. Zer esango dugu?

Guk: …

Kontuan izan 
Zehar estiloaren bidez, norbaitek esan-
dako mezuaren edukia berriro adieraz-
ten dugu, baina ez ditugu pertsona
horren hitzak zehatz-mehatz aipatzen,
aldaketa batzuk eginez baizik.

Zehar estiloak aditzaren pertsona,
lekua, denbora eta adizkia alda ditzake.

Adibidez:

– Denda batean bezeroak galdetu dio
dendariari:

Bezeroak: Denda honetan txartelaz
ordainduko dizut?

Dendariak: Jakina!

– Hurrengo egunean bezeroak esaten
dio lagun bati:

Denda hartako dendariari atzo gal-
detu nion ea txartelaz ordainduko
nion, eta hark erantzun zidan baietz,
txartelaz ordaintzeko.



32. Fernandoren egiak. (Iturria: www.youtube.com…)

Binaka jarrita, ikus ezazue berriro Fernando Amezketarraren bideoa, eta
kontatu istorio hori bera zuen erara; baina zuek ez zaretenez ez Fernando
ez Errege zehar-estiloan kontatu beharko duzue. Hona hasiera:
– Behin batean, Espainiako erregea Amezketara heldu zen, eta aguazi-

lak herritarrei jakinarazi zien Espainiako Erregea oso pozik zegoela jakin
zuelako herri horretako jendea oso bizkorra zela, eta horregatik… (ja-
rrai ezazu).

33. Gizonezkoak etxeko lanetan.
Unitatearen hasieran “Gizonezkoak etxeko lanetan” artikulua irakurri
duzu. Orain irakur ezazu hura berriro, eta jar itzazu elkarren ondoan ira-
kurgaian dauden perpaus nagusien aditzak eta menpeko perpausak
(zehar-galderak eta konpletiboak). 

Kontuan izan 
Hiru modu daude aurretik norberak edo beste batek esan, pentsatu edo agindu
duena berriro esateko. Fernando Amezketarraren istorioan dauden esaldien bidez az-
tertuko ditugu:
1. Adierazpen-perpausak (perpaus konple tiboak): 

Baiezkoak direnean: -(E)LA eransten zaio aditz laguntzaileari.
“Herri honetako jendea bizkorra da”, esan du Erregek.
� Erregek esan du herri honetako jendea bizkorra dela.
“Herria kiskaliko du” jakinarazi du Erregek.
� Erregek jakinarazi du herria kiskaliko duela. 
Ezezkoak direnean: -(E)NIK edo -(E)LA eransten zaizkio aditz laguntzaileari 
esanahia kontuan hartuz.
“Herri honetako jendea bizkorra da”: ez du hori pentsatzen Erregek.
� Erregek ez du pentsatzen herri honetako jendea bizkorra denik.
Amezketarrek erantzungo dute, baina Erregek ez du horrela uste.
� Erregek ez du uste amezketarrek erantzungo dutenik. 

2. Galderak (zehar-galderak): -(E)N eransten zaio aditz laguntzaileari.
“Nik neuk zenbat balio dut?” galdetu du Erregek.
� Erregek galdetu du zenbat balio duen.
“Nola eman diezaioke munduari bira 24 ordutan?”, horixe jakin nahi du Erregek.
� Erregek jakin nahi du nola egin daitekeen munduaren jira 24 ordutan.

3. Aginduak (perpaus konpletiboak): -T(Z)EKO eransten zaio aditzari.
“Erantzun ezazu!”, agindu du idazkariak.
� Idazkariak erantzuteko agindu dio.
“Suntsi ezazue herria!”, agindu du Erregek.
� Erregek agindu du herria suntsitzeko. 

(Gogoratu DBHko 1. mailaren 2. unitatean esaldi konpletiboei eta zehar-estiloari buruz ikasitakoa).

Perpaus nagusia Menpeko perpausa
Gauza jakina da gizonezkoek zein gutxi laguntzen duten
… …

34. Paco Abrilen iritzia.
Ikastunitate honen hasieran, Paco Abril soziologoari galdetu zaio etxeko
lanak egitea emakumeen betebeharra ote den. 
Irakur ezazu berriro elkarrizketa hori, eta azaldu bost esalditan P. Abrilen
iritzia: zer uste duen eta zer ez duen uste. 
Adibidez:
– Paco Abril soziologoak uste du gizonen parte-hartzea “oso baxua”

dela.
– Paco Abrilek ez du uste seme-alaben zaintzan gizonek parte-hartze

handia dutenik.
– …

Kontuan izan 
Noiz erabili -(E)NIK edo -(E)LA ezezko
perpausetan?
1. Perpaus nagusia ezezkoa bada eta

aditz nagusiak “ustea” edo “iritzia”
adierazten badu, menpeko perpau-
saren aditz laguntzaileak -(E)NIK
edukiko du erantsita. Adibidez, aditz
hauek -(E)NIK dute ezezko perpau-
setan: uste izan, iruditu, iritzi, eman,
pentsatu…
Gogora itzazu aurreko adibideak:
– Erregek ez du pentsatzen herri

honetako jendea bizkorra denik.
– Erregek ez du uste amezketarrek

erantzungo dutenik. 
2. Menpeko perpausa baiezkoa zein

ezezkoa izateak ez du eragiten era-
bili behar den forman. Konpara
itzazu hiru esaldi hauek:
– Haserre dago?
– Uste dut haserre dagoela.
– Uste dut ez dagoela haserre = 
– Ez dut uste haserre dagoenik.

3. Perpaus nagusia ezezkoa izanda
ere, batzuetan menpekoetan -(E)LA
erabiltzen da, hain zuzen ere men-
peko perpausaren informazioa ger-
tatutzat jotzen denean. Adibidez:
– Ez naiz konturatu alkandorak zulo

bat duela (alkandorak zulo bat du,
baina ni ez naiz horretaz kontu-
ratu).

22..  PPeerrppaauuss  kkoonnppaarraattiibbooaakk

Konparazio-perpausetan berdintasunari edo desberdintasunari erreparatzen
zaio. Esan nahi da, konparazioak egiten ditugunean, hau da, bi kontu bata
bestearen parean jartzean, haien artean dagoen berdintasunaz edo desber-
dintasunaz ohartzen garela.

Berdintasuna Desberdintasuna
Nola? bezala, legez ez bezala

bezain baino… -ago
Nolakoa? bezalakoa, lakoa ez bezalakoa

bezain baino… -agoa
Ezezko esaldietan: bezain

Zenbat? adina, beste, bezainbat baino gehiago, baino gutxiago
Ezezko esaldietan: adina, beste, bezainbat

Adibideak:
Unaik ez du hareazko gaztelua Gorkak bezalakoa egin.
Gorka pozik dago, baina Unai, Gorka ez bezala, triste.
Unairen gaztelua ez da Gorkarena bezain dotorea. 
Gorkaren gaztelua Unairena baino handiagoa da.
Unairen gaztelua ez da Gorkarena bezalakoa.
Unairen gazteluak ez du Gorkarenak beste leiho.
Gorkaren gazteluak Unairenak baino dorre eta leiho gehiago ditu.
Unai Gorka bezain langilea da, eta Gorkak beste lan egin du.

Gorka

Unai



35. Nolakoa zen Fernando Amezketarra.

Fernando Amezketarra (Amezketa, Gipuzkoa, 1764-1823) euskal ber-
tsolari eta plazagizon famatua izan zen, haren ateraldi umoretsuengatik
eta haren bizitasun eta argitasunagatik. Haren bitxikeriak eta ateraldi xe-
lebreak Gregorio Mujikak jaso zituen behin eta berriro berrargitaratu den
“Pernando Amezketarra” izeneko liburuan.

– Ikus ezazu berriro Fernando Amezketarraren bideoa, eta, goiko tau-
lako konparaziozko hitzak erabiliz, deskribatu nolakoak diren Fernando
bera eta beste pertsonaiak (alkatea, aguazila, apaiza, erregea…).

Adibidez: Amezketan ez zegoen Fernando bezalako gizon argirik, hura
bezain gizon azkarrik ez zegoen. Alkatea ere ez zen Fernando baino
gehiago…

36. Nor baino gehiago.

Jarraian unitate honen hasierako testuetan irakurritako hainbat adibide
daude. Berdintasunari eta desberdintasunari buruzko taula kontuan iza-
nik, zein tokitan jarriko zenituzke adibide hauek?

a) Hala ere, gizon horiek ez dira erabat parekideak, haien parte-hartzea
dagokiena baino txikiagoa delako. 

b) Administrazio publikoan lan egiten duten gizonek sektore pribatuan
lan egiten duten bikotekideek baino erraztasun handiagoa dute
lan-esparrua eta bizitza pertsonala bateratzeko.

c) Langabetuen % 59,4k urtebete baino gutxiago darama lanik gabe. 

d) 20 urtetik beherakoen langabetu kopurua 20 eta 34 urte bitarteko-
ena baino txikiagoa da.

– Idatz itzazu aurreko esaldi horiek beste modu batez, baina esanahi
bera gordeta. Adibidez:

a) Gizonezkoek ez dute emakumezkoek beste lan egiten. (Desberdin-
tasuna. Zenbat? / Zenbat lan?).

b) … c) … d) …

37. Zein da zaldirik zaharrena, zein geldoena eta zein argiena?

Asmatuko duzu logika-arazo hau?

– Anderren zaldia Gorkarena baino ilunagoa da.

– Anderren zaldia Ainhoarena baino azkarragoa eta zaharragoa da.

– Ainhoaren zaldia Izarorena baino askoz geldoagoa da.

– Izaroren zaldia Anderrena baino gazteagoa da.

– Anderren zaldia Gorkarena baino zaharragoa da.

– Gorkaren zaldia Izarorena baino argiagoa da.

– Ainhoaren zaldia Gorkarena baino geldoagoa eta ilunagoa da.

Zein da zaldirik zaharrena, zein da geldoena eta zein da argiena?

Zaldia Jabea
Zaldirik geldoena
Zaldirik zaharrena
Zaldirik argiena



0 zero
1 bat
2 bi
3 hiru
4 lau
5 bost (bortz)
6 sei
7 zazpi
8 zortzi
9 bederatzi
10 hamar
11 hamaika
12 hamabi
13 hamahiru
14 hamalau
15 hamabost (hamabortz)
16 hamasei
17 hamazazpi
18 hemezortzi (hamazortzi)
19 hemeretzi
20 hogei
21 hogeita bat
22 hogeita bi
23 hogeita hiru
24 hogeita lau
25 hogeita bost (hogeita bortz)
26 hogeita sei
27 hogeita zazpi
28 hogeita zortzi
29 hogeita bederatzi
30 hogeita hamar
31 hogeita hamaika
40 berrogei
41 berrogeita bat
50 berrogeita hamar
51 berrogeita hamaika

60 hirurogei (hiruretan hogei)
61 hirurogeita bat (hiruretan hogeita bat)
70 hirurogeita hamar (hiruretan hogeita
hamar)
71 hirurogeita hamaika (hiruretan hogeita
hamaika)
80 laurogei (lauretan hogei)
81 laurogeita bat (lauretan hogeita bat)
90 laurogeita hamar (lauretan hogeita
hamar)
91 laurogeita hamaika (lauretan hogeita
hamaika)
100 ehun
101 ehun eta bat
102 ehun eta bi
200 berrehun
300 hirurehun
400 laurehun
500 bostehun (bortzehun)
600 seiehun
700 zazpiehun
800 zortziehun
900 bederatziehun
1000 mila
1200 mila eta berrehun
1201 mila berrehun eta bat
1984 mila bederatziehun eta laurogeita lau
2000 bi mila
2977 bi mila bederatziehun eta hirurogeita
hamazazpi
3000 hiru mila
3001 hiru mila eta bat
4000 lau mila 
4087 lau mila eta laurogeita zazpi 
1.000.000 milioi bat
10.000.000 hamar milioi
1.000.000.000 mila milioi (miliar bat)

Z e n b a k i a k

ORTOGRAFIA
ZZeennbbaakkiiaakk  eettaa  eehhuunneekkooaakk

Ehunekoa eguneroko bizitzan erabiltzen dugun adierazpen matematikoa da.
Bestalde, hedabideetako informazio asko ehunekotan adierazten da. Adibi-
dez, nork ez du honelakorik entzun edo irakurri?
– “% 10eko deskontua erosketa guztietan”.
– “Langabezia % 0,15 igo da azken hiruhilekoan”.
Ehunekoak proportzioa adierazten du, eta 100 zati edukita zenbat hartzen
ditugun erakusten du.

Kontuan izan 

P o r t z e n t a j e a k

Ehunekoa zenbakiz idazten da, % sinboloaren eskuin aldean kopuru zehatza adierazten
da eta bien artean hutsune bat uzten da:

% 8, % 18, % 7,3, % 11,60

% sinboloaren izena ehuneko da. Hortaz, ehunetik, ehunetarik eta era horretako hitzak
adierazteko ezin da % ikurra erabili.

Ehunekoa deklinatzeko, zenbakiaren ondoan ez da marratxorik jarri behar:
– Irabaziak % 5etik % 7ra igo dira.
– Saltzaileen % 75ek, hiru laurdenek, % 6,5eko etekina atera dute.

Ehunekoak mugagabean deklinatu behar dira, beste zenbaki guztiak bezala:
– Biztanleen % 52 ados dago erreferenduma egitearekin. (Eta ez “% 52a”)
– Kontinentearen % 5 izotza da. (Eta ez “% 5a”)

Kasu batean bakarrik emango da ehunekoa mugatuan: aurretik aipatutako kopuruaren
osagarri denean:
– Galdetutakoen % 40k uste du erakundeek gehiago egin beharko luketela etorkinen

alde. Beste % 60a konforme dago oraingo politikarekin.

Ehunekoak singularrean egiten du aditzaren komunztadura.
– Ikasleen % 78k garaiz egin ditu lanak. 
– Bezeroen % 57,32 pozik dago.

Baina testuinguru batzuetan pluralean ere egin daiteke:
– % 80 lanik gabe daude, eta horietatik erdiak emakumeak dira.

Ehunekoa dagokion hitzaren ondoren idatzi behar da % sinboloa.
– Botoen % 24 bereganatu du alderdi horrek. (Eta ez “% 24 boto”).

Baina zuzenak dira era honetakoak:
– Ehunetik (ehunetarik) hogeita lau boto bereganatu ditu alderdi horrek.

Nola idatzi zenbakiak?

• 0 – 20 bitarteko zenbakiak hitz bakarrean idazten dira: (1) bat, (5) bost, (12) hamabi,
(19) hemeretzi…

• 21 – 99 bitarteko zenbakiek hitz bat baino gehiago behar dute (salbuespenak: berro-
gei, hirurogei eta laurogei), eta beti daramate “eta” itsatsita: (21) hogeita bat, (39) ho-
geita hemeretzi, (57) berrogeita hamazazpi…).

• Ehunekoak lotuta idatziko dira: (300) hirurehun, (500) bostehun, (800) zortziehun…

• 100 – 1000 bitarteko zenbakietan “eta” juntagailua bereizia idazten da: (147) ehun eta
berrogeita zazpi, (225) berrehun eta hogeita bost…

• Milakoak bananduta idatziko dira: (3.000) hiru mila, (46.000) berrogeita sei mila…

• 1000tik gorakoetan “eta” juntagailua ez da idatziko baldin eta ondoren datozen ehu-
nekoetan ere agertzen bada: (1.200) mila eta berrehun / (1.225) mila berrehun eta
hogeita bost.



38. Aukera ezazu erantzun zuzena.

1. Zahar eta ezinduen … iritsi omen zaio agindutako osasun laguntza. 

a) % 20ari b) % 20ei c) % 20ri d) % 20-ei

2. Eman idatziz eragiketa hau: 1/3 + 3/4 - 2/5 = 

a) Heren bat, gehi hiru laurden, ken bi bosten, berdin … 

b) Hiruren bat, gehi hiru lauren, ken bosten bi, berdin …

c) Heren bat, gehi hiru lauren, ken bi zati bost, berdin …

d) Hiruren bat, gehi hiru laurden, ken bi bosten, berdin …

3. Nola irakurtzen da 3/4 + 6/8 = 1?

a) Hiru lauren gehi sei zortziren berdin bat.

b) Hiru laurden gehi sei zortziren berdin bat. 

c) Hiru lauren gehi sei zortzien berdin bat.

d) Hiru laurden gehi sei zortzien berdin bat.

4. Zer esalditan dago ondo idatzita 1.999 zenbakia?

a) Mila bederatzirehun laurogei eta hemeretzi.

b) Mila bederatziehun eta laurogeita hemeretzi. 

c) Mila bederatziehun larogeita hemeretzi.

d) Milabederatziehun eta laurogei eta hemeretzi.

5. Aurtengo soldata … hazi da.

a) % 2,4 b) % 2,4an c) % 2,4tan d) % 2,4ekoa

6. Nola idazten da 777?

a) Zazpirehun eta hirurogeita hamazazpi.

b) Zazpirehun eta hirurogei eta hamazazpi.

c) Zazpiehunda hirurogeita hamazazpi.

d) Zazpiehun eta hirurogeita hamazazpi.

7. Nola irakurtzen da 1775/I/17?

a) Mila zazpirehun eta hirurogeita hamabostako urtarrilak hamazazpi.

b) Mila zazpirehun eta hirurogeita hamabostaren urtarrileko hama-
zazpi

c) Mila zazpiehun eta hirurogeita hamabosteko urtarrilaren hamazaz-
pia.

d) Mila zazpiehun eta hirurogeita hamabosteko urtarrileko hamazazpi.

8. Nola idazten da 3.846.523?

a) Hiru milioi zortziehun eta berrogeitasei mila bostehun eta hogei-
tahiru.

b) Hiru miloi zortziehun eta berrogeita sei mila bostehun eta hogeita
hiru.

c) Hiru miloi zortziehun eta berrogeita sei mila eta bostehun eta ho-
geita hiru.

d) Hiru milioi zortziehun eta berrogeita sei mila bostehun eta hogeita
hiru. 

9. Nola idazten da 23.718? 

a) Hogeita hiru mila zazpiehun eta hemezortzi. 

b) Hogeita hiru mila zazpirehun da hamazortzi. 

c) Hogeita hiru mila zazpiehun ta hemezortzi. 

d) Hogeita hiru mila zazpirehun eta hamazortzi.

39. Eta zuk zer uste duzu?

Irakur itzazu pasarte bi hauek, eta esan zergatik egin dituzten kalkulu
okerrak.

Azken ikerketek erakusten dute-
nez, biztanleen % 80k baino ez
daki batuketak eta kenketak egi-
ten; beste % 50ek, ez dakigu.
Ados?

Matematikako irakasle batek haserre esan die ikasleei: “Ikasleen % 80k
ez du gainditu azterketa!”. Hori entzundakoan, azken lerroko ikasle ba-
tzuk barrezka hasi dira. Orduan, irakasleak, are haserreago, galdetu die:
“Eta zuek zeri egiten diozue barre?”. Eta hango batek erantzun dio:
“% 80 diozu? ezinezkoa! Eskolan ez gara hainbeste eta!”. 



Ama Aita Semea(k) Alaba(k) Neskamea Besterik

Jatekoa prestatu

Etxeko erosketak

Etxea garbitu

Arropa garbitu

Seme-alabei
lagundu

…

5. Sortu

GALDETEGIA SORTU ETA EMAITZAK ATERA: ETXEKO LANAK

Topiko ezaguna da, gaur egun, gizonezkoek etxeko lanetan zein gutxi la-
guntzen duten eta emakumeek zenbat lan egiten duten. Hasteko, esan
beharra dago etxeko lanez arduratzea ez dela zeregin makala. Lan asko
egin behar da etxean, batzuetan huskeria iruditzen bazaigu ere. Bestalde,
lan horiek ez dira batere interesgarriak, eta, bakarka egitekoak izaten di-
renez, aspergarriak izaten dira. Gainera, lan horien truke ez da soldatarik
jasotzen… Eta zuk zer deritzozu egoera horri? 

1. URRATSA: Gogoeta

28

1. unitatea. Etxeko lanak: emakumeen betebeharra ote?

– Talde txikitan elkartuta, zerrenda itzazu banan-banan
etxe batean egiten diren etxeko lanak.

– Zerrenda horretako zereginen ondoan, idatz ezazu
nork egiten dituen etxean.

Oharra: nahi izanez gero kode bat jar daiteke pertsona bakoitzaren on-
doan adierazteko nork egiten dituen gehienetan (+), noizean behin (!), gu-
txitan (-)…

Gogoetarako zenbait galdera:

• Gehienetan nork egiten ditu etxeko lanak, gizonezkoek ala emakumez-
koek? Zergatik?

• Emakumezkoak trebeagoak ote dira etxeko lanetan? Trebetasun hori be-
rezkoa ala ikasia da?

• Nola ikasten da etxeko lanak egiten?

Adibidez:



• Azkeneko urteetan aldatu egin dira etxeko lanak egiteko ohiturak? Zuk
orain zer aldatuko zenuke?

• Nola antolatu behar litzateke etxeko lanen banaketa?

Oharra: Kontuan hartu gure gizartean familia mota asko (heterosexualak,
monoparentalak…) eta hainbat kulturatakoak daudela. Azken batean, per-
tsona askok partekatu dezakete etxea eta bizimodua, eta kasu guztietan
egin behar dira etxeko lanak. 

2. URRATSA: Ereduak

Irakur itzazu Udarregi ikastolak egindako ikerketaren emaitzak:

Imanol, garbitu dituzu eguerdiko ontziak?

Erreportaje honetan landuko dugun gaia eguneroko bizitzari dagozkion
arduren ingurukoa da. Izan ere, jakin badakigu etxean sortzen diren egu-
neroko lanak amaiezinak eta oso esker gutxikoak direla. Baina zer-nolako
parte hartzea dugu gazteok zeregin horietan? Galdera horri erantzun
nahian, inkesta bat egin dugu Udarregi ikastolako DBHko ikasleen artean. 
Egindako inkesta etxean sortzen diren lanen inguruko galderez osatu dugu
eta emaitzek hauxe diote: 
Etxeko lanak egiteko garaian, Udarregiko DBHko neska-mutil gehienek
ohea egiten eta otorduetarako mahaia jartzen parte hartzen dute. 
Izan ere, 12-14 urte bitarteko nesken % 70ek egunero egiten du ohea,
eta adin bereko mutilen artean, berriz, % 49k. 14-16 urte bitartekoek
diote ohea egunero egiten dutela: nesken artean % 57k eta mutilen ar-
tean % 47k.
DBH 1eko eta 2ko ikasleen % 66k otorduetarako mahaia jartzen dute
egunero. DBH 3 eta 4ko ikasleen % 46k ere betetzen du zeregin hori. 
Ontziak garbitzeko garaian jaitsi egiten dira portzentajeak: 12-14 urte bi-
tarteko neska-mutilen % 17k egunero garbitzen dituzte, 14-16 urteko nes-
ken % 27k eta mutilen % 19k ere hala egiten dute. 
Baina inoiz ohea egiten ez dutenak ere badira, 12-14 urte bitarteko muti-
len % 15ek hala aitortzen du behintzat; ohea egiten ez duen adin horre-
tako neskarik ez da gure inkestetan agertu. 14-16 urte bitarteko mutilen
artean % 22k azaldu  du ez dutela inoiz ohea egiten, eta nesken % 3k ere
ez. Beraz, egindako inkestaren arabera ikus daiteke adinean aurrera egin
ahala gutxiago laguntzen dugula etxean; horren arrazoia izan liteke ikas-
ketei, entrenamenduei, maitasun kontuei… eskaintzen diegula denbora.
Bestalde, azpimarratzekoa da nesken parte-hartzea, oraindik ere, handia-
goa dela mutilena baino; beraz, ondorioztatu daiteke etxeko lanetan da-
goen inplikazio-maila nahiko desberdina dela mutilen eta nesken artean,
eta generoen arteko berdintasuna oraindik urruti dela. 

IKZ, UDARREGI IKASTOLA



– Espero zenuen horrelako emaitzarik?

– Eta zurean nork egiten ditu etxeko lanak? Zer egiten duzu zuk?

– Zer arrazoi da horrela jarduteko? 

3. URRATSA: Inkesta diseinatu

Orain gure txanda heldu da. Denon artean egingo
dugu inkesta jakiteko nork egiten dituen etxeko
lanak eta ikastetxeko ikasleek zenbateraino har-
tzen duten parte lan horietan. Inkesta hori disei-
natuz eta eginez ikasiko dugu datuak biltzen,
aukeratzen eta aztertzen, ondorio batzuetara hel-
tzeko. Horrez gain, inkesta horrek erakutsiko digu,
batez beste, zer egiten dugun etxean eta zer ja-
rrera dugun etxeko lanen aurrean. 

– Lehenbizi, taldeka elkartu behar da, eta, gero, guztien artean hainbat
erabaki hartu behar dira:

1. Inkestaren helburua zein izango den erabaki. Hona proposamen bat,
baina beste modu batez ere adieraz daiteke helburua:

“Gaur egungo familiek etxeko lanak nola antolatzen dituzten ikertzea” 

2. Inkesta nori egingo zaion erabaki. Hau da, definitu zein izango den
populazioa: ikasgelako ikasleak, DBHko ikasleak, eskolakoak…

3. Zer galdetuko zaien erabaki. Horretarako formulario erraza eta labu-
rra adostu behar da. Galdetegi horrek atal hauek izan behar ditu:

• Izenburua:

• Aurkezpena:

Galdetegiaren helburua eta zertarako balioko duen

Galdetegia betetzeko oharrak eta orientabideak

• Informatzailearen oinarrizko datuak: 

Neska / Mutila

Adina

• Galdera sorta:

Galdera irekiak

Galdera itxiak

• Eskerrak eman inkesta betetzeagatik



– Galdera sorta bat osatzeko zenbait gomendio:

• Egin galderak ahalik eta modu laburrenean, errazago ulertzeko.

• Argi eta garbi utzi behar da zer galdetzen den.

• Galdera errazak hasieran egin behar dira eta zailak bukaeran. 

• Behin betiko galdera sorta egin aurretik, behin-behineko galdera
batzuekin proba egitea komeni da, bertan izan daitezkeen akatsak,
hutsuneak edo egin daitezkeen hobekuntzak antzematearren.

4. URRATSA: Datuak bildu

Galdetegia diseinatutakoan, elkartu talde txikitan, eta in-
kestak betetzeko informatzaileen bila joan. Talde bakoi-
tzak gutxienez galdetegi kopuru jakin bat betetzeko
konpromisoa hartu beharko du.

Datu-bilketa atsedenaldietan edo eskolatik irtetean egin
beharko da, eskolako erritmoa ez eteteko.

Informatzailearen datuak isilean gordetzeko, eskolako
posta-kutxatila batean entregatzeko eskatuko zaie.

Behin galdetegi guztiak jasotakoan, datuak aztertuko
dira, eta tauletan edo grafikoen bidez azalduko dira. Ho-
rretarako, azpitaldeek galdetegiko galdera bana azter de-
zakete. 

Galdera hauek emaitzak aztertzen lagunduko dizute:

– Zenbatek erantzun dute? Horien artetik, zenbat neskak eta zenbat mu-
tilek erantzun dute?

– Nork egiten du lan gehiago, neskek ala mutilek? Eman al dute horreta-
rako arrazoirik?

– Zer-nolako lanak egiten dituzte mutilek eta neskek? Ba al dago alderik?

– Adinaren arabera, neskek eta mutilek ez dituzte lan berak egiten? Zein
egiten dituzte?

– Aurreko datuak zenbaki absolutuetan eta portzentajeetan ematea ko-
meni da.

5. URRATSA: Emaitzak aztertu eta ondorioak atera

Denen artean emaitzarik deigarrienei buruz hitz egin dezakezue, eta pro-
posamenak egin etxeko lanen arazoa konpontzeko. Horretarako, puntu
hauek izan ditzakezue hizpide:

– Neska eta mutilen arteko etxeko lan eta arduren banaketa.

– Heziketaren eragina (jostailuak, rolak…).

– Gai horri buruz zeharka jasotzen dugun informazioa: kaleko egoerak, ja-
rrera matxistak, komunikabideek diotena…

Amaitzeko, jaso horma-irudi batean egindako lanaren berri, eta jarri es-
kolan.

Zer uste du Mafaldak?



• Lotura berberak egin dituzue ikaskide guztiek? 
• Irudiek laguntzen dute hiztegia ikasten? Zergatik?
• Gai izango zinateke irudia begiratuta hitza gogoratzeko? 
• Zerk laguntzen du gehiago: hiztegiak ala irudiek? Zergatik?

3. Erantzun galderei.
• Erabilgarriak dira inkestak? Zertarako?
• Zer motatako ondorioak ateratzen dira inkestetatik?
• Jakin duzu lehendik % ikurrak zer adierazten duen?
• Ulertu duzu % ikurrak inkestekin duen erlazioa?
• Zertarako erabiltzen dira konparaketak inkestetan?
• Eta galderak? Nolakoak izaten dira: irekiak ala itxiak?

E B A L U A Z I O A

Z E R  I K A S I  D U T ?
1. Irakurri eta azaldu idatziz taulan agertzen diren datuak.

EROSKETAK EGITEKO MODUA ERABAT ALDATU DA
Duela hogeita hamar urte inguru, herrietako denda txikietan egiten ziren
erosketak Euskal Herrian; ondoren, salerosketetarako gune handiak eraiki
zituzten, eta jendea bertara joaten hasi zen. Gaur egun, etxetik irten gabe egin
ditzakegu horrelako zereginak, Internet bidez. Gai horren inguruan egindako
ikerketatik hurrengo taulan agertzen diren datuak atera ditugu:

S A LT O K I  M O TA

Urtea Denda txikia Merkataritzagunea Internet

1980 % 100 % 0 % 0

2000 % 40 % 50 % 10

2012 % 20 % 60 % 20

2. Irakur itzazu hitzak, eta lot itzazu ondoen azaltzen duten irudiekin; ondoren,
erantzun galderei.

Zaintza Partekatu Lehentasun Ehuneko Amatasun Galdetegi Ikertzaile

1 2 3 4 5 6 7



Birziklatzea:
zentral nuklearrak, 
errausketa-plantak

2. UNITATEA



Lantzean behin hondakin nuklearrei buruzko berriak agertzen dira komuni-
kabideetan. Arestian, Frantziatik Japoniara plutonioa garraiatu zuen Akatsuki
Maru zama-ontziak zalaparta ugari eragin zuen, Frantzian batez ere, ekolo-
gistek haren aurka egindako protesta-ekintzak zirela eta. Baina komunikabi-
deetan ez agertu arren, arazoak lehenean dirau: munduko zentral nuklearretan
ehunka tona zabor erradioaktibo sortzen dira urtero, eta inork ez daki ongi
zabor horri zer egin. Orobat, militarren eskuetan dauden arma nuklearretako
asko eta asko zabor bilakatu dira dagoeneko.

1. TESTU MOTA

ZABOR NUKLEARRA GAINETIK KENDU EZINIK

ZABORRA ITSASPEAN

Gaur egun, 500etik gora urpeko ontzi nuklear dabiltza harat-honat ozeanoetan
barrena, eta ia beste 100 ontzi nuklear ere bai. Gainera, ia guztiek arma nu-
klearrak dituzte. Horrelakoek ez ote dute inoiz istripurik izan?
Energia Atomikorako Nazioarteko Agentziak (AIEAk) istripuei buruzko az-
terketa bat egin du; militarrek ez baitute inoiz horrelako istripurik garbi ai-
tortu nahi izaten. Azken 42 urteotan gutxienez 31 istripu gertatu dira material
erradioaktiboa zeramaten ibilgailu militarretan: hegazkin, satelite, urpeko
ontzi, gerraontzi, eta abarretan.
Beraz, milioika becquerel (erradioaktibitate-unitatea da) daude barreiatuta itsa-
soetan, hots, Txernobilgo istripuak atmosferara igorri zuen erradioaktibitate-
-dosia baino askoz handiagoa. Istripuz itsasoratutako material erradioaktibo
horri, gehitu behar zaio zenbait estatuk 1946az geroztik eta 1982ra arte itsa-
soratu duten zabor erradioaktiboa.

– Txernobil edo Fukushima hitzek
zer dakarkizute burura? 

– Zure ustez, zentral nuklearrak
eraikitzeak klima-aldaketan era-
gina izan dezake? Zergatik?

– Etorkizunerako Energia Atomikoa
konponbide bat izan daiteke?

– Zure ustez, zein da beheko iru-
diaren esanahia?

EErraannttzzuunn  iirraakkuurrrrii
aauurrrreettiikk



Hondakin nuklear horiek aktibitate txikikoak edo maila ertainekoak direla
esaten dute. Hala ere, hori egia den ez dago hain garbi. Azkenik, 1982an de-
bekatu egin zen horrelako hondakinak itsasoratzea. Bitartean dozenaka mila
upel urperatu dira. Upel horiek asfaltoz edo porlanez inguratuta daude, baina
itsasoko urak 10-15 urtean desegin egiten ditu gainestaldura horiek.
Ipar Atlantikoa da hondakindegi nagusia. Hilerri erradioaktiboetako batzuk
ez daude Euskal Herriko kostaldetik oso urruti. Haien inguruan zesio eta plu-
tonio kopuru handiak neurtu izan dira. Horregatik debekatu zen hondakin
nuklearrak itsasoratzea. Alabaina, kaltea egina dago. Mantxako kanalean, Nor-
mandiako kostaldean, krustazeoek erradioaktibitate-tasa handiegia dute.
Bestalde, Norvegiako gobernuak arrantza debekatu du Ipar itsasoko eremu
batean, Norvegiako kostaldetik gertu, bertako erradioaktibitate-tasa arrisku-
tsua delako. Bertan, 1989ko apirilaren 7an, misilak zeramatzan urpeko ontzi
sobietar bat hondoratu zen. Ondorengo miaketek frogatu dutenez, urpeko
ontziko erreaktore nuklearra erradioaktibitatea isurtzen ari da, eta korrosioa
uste baino lehenago iritsi da misiletako buru nuklearretara. Horiek, dakizki-
gun adibideak dira. Eta ez dakizkigunak?

Hondakin erradioaktiboak itsasoan urperatzea 1982. urtean debekatu zela
esan dugu. Baina arazoa ez zen horrenbestez amaitu. Ikusi dugunez, airean,
urpean, estratosferan nahiz itsaso gainean, energia nuklearrez elikatutako ibil-
gailu mordo bat dabil eta istripuak noiznahi eta nonahi gerta daitezke. Eta
gertatu egin dira, aurreko lerroetan frogatu denez. Hori ez ezik, energia nu-
klearra erabili ez baina hondakin erradioaktiboak garraiatzen dituzten ibil-
gailuen arazoa dago. Izan ere, gaur egun munduko zentral nuklear askotan
plutonioa ekoizten da hondakin gisa. Eta plutonio hori birziklatu egiten da
zenbait tokitan; Frantziako La Haguen dagoen plantan, adibidez. Baina, ho-
rretarako, plutonioa zentral nuklearretatik plantaraino eraman behar da, eta
bide horretan istripuak gerta daitezke.
Plutonio-trafikoa kontzeptua erabiltzea zilegi da beraz; Europan batez ere.
Alemania, Herbehereak, Suitza eta Belgikak, Frantzian birziklatzen dituzte
beren hondakin erradioaktiboak. Astero-astero, plutonio(IV) oxidoz karga-
tutako kamioi bat irteten da La Hagueko plantatik Europako hainbat toki-
tara. Eta, orain, japoniarrak ere hondakinak Frantzian birziklatzen hasi
direnez, plutonioak mundua alderik alde zeharkatu behar du.
Hondakin erradioaktiboen joan-etorri zoro hori gertatzen den bitartean, eko-
logisten eta nukleokraten arteko eztabaida inoiz baino goriago dago. Baina,
urteak joan urteak etorri, balantza ekologisten aldera makurtzen ari da, beraz
klima-aldaketa gero eta nabarmenagoa da. Gaur egun, plutonioa birziklatzeak
ez du justifikazio ekonomikorik, birziklatzearen kostua gero eta handiagoa da,
prozesu osoan gero eta segurtasun-baldintza zorrotzagoak bete behar direlako.

Iturria: http://www.zientzia.net/artikuluak/zabor-nuklearra-gainetik-kendu-ezinik/ [moldatua]

ZABOR NUKLEARRA HARAT-HONAT ITSASOAN ZEHAR



1. Bete hutsuneak hitz egokiak erabiliz.

hondakin igorri gainestaldura ehunka

– Nahiz eta Komunikabideetan ez agertu, arazoak lehenean dirau: mun-
duko zentral nuklearretan . . . . . . . . . . . . . . tona zabor erradioaktibo sor-
tzen dira urtero.

– Txernobileko istripuagatik atmosferara . . . . . . . . . . . . . . zen erradioak-
tibitate-dosia espero zena baino askoz handiagoa izan zen.

– Zesio eta plutonio kopuru handiak neurtu izan direlako, debekatu zen  
. . . . . . . . . . . . . .  nuklearrak itsasoratzea.

– Upelak asfalto edo porlanez inguratuta daude, baina itsasoko urak 
10-15 urtean desegin egiten ditu  . . . . . . . . . . . . . . horiek.

2. Azaldu zure hitzez hitz hauen esanahia.

– hondakin nuklearra

– birziklatzea

– klima-aldaketa

3. Adierazi esaldi hauek egia ala gezurra dioten.

– Munduko zentral nuklearretan ehunka tona zabor erradioaktibo sortzen
dira urtero, eta Frantziak bakarrik daki ongi zabor horrekin zer egin.

– Hondakin erradioaktiboen joan-etorri zoro hau gertatzen den bitartean,
ekologisten eta nukleokraten arteko eztabaida inoiz baino goriago dago.

– Testuan ikusi denez, energia nuklearrarekin istripuak gerta daitezke,
batez ere, airean.

– 1946az geroztik eta 1982ra arte zenbait estatuk itsasoratu zuten zabor
erradioaktiboa.

4. Aztertu testua, eta egin ideia nagusien eskema.

5. Aurreko eskema aintzakotzat hartuz, laburbildu testuak dioena.

6. Bilatu Fukushima zentral nuklearrari buruzko informazioa, eta bildu
azken urteko zenbait datu.

7. Eman energia nuklearraren aldeko eta kontrako arrazoiak.

ENERGIA GARBIAK

DBHko bigarren mailako ikasleak energia garbien gaineko astea antolatzen
ari dira. Ikasleek taldeka lan egingo dute. Energia garbien inguruko gairik ga-
rrantzitsuenak zein diren jakiteko, kontzeptu-mapa egingo dute guztien ar-
tean.

2. HIZKUNTZA-EKINTZAK

8. Aztertu arretaz goiko kontzeptu-mapa, eta osatu hutsuneak.

– Zer lotura dago energia garbiaren eta ingurumenaren artean?

– Nola aurrez daiteke energia?

– Zer energia-iturri berriztagarri daude?

– Zer eragiten dute energia berriztaezinek?

Kontzeptu-mapak:
Kontzeptu-mapa informazioa aurkez-
teko diagrama bat da. Gaiaren kontzep-
tuen arteko harremanen adierazpena
da, eta erabiltzen da zerbaiten ikuspegi
orokorra emateko, idazkiak edo txoste-
nak idazteko, ikuspuntu zehatza irudi-
katzeko…

Energia berriztagarria Energia berriztaezina

Energia-iturria

Eguzki-energia Haize-energia Ur-energia

Motak

Energia garbiak

Energia-kontsumoa
Ingurumena



Bizitzako elementu garrantzitsua
Gizakiarentzat beharrezkoa den elementua da ura, eta, horregatik, gizakia beti ar-
duratu da ura eskura dagoen lekuetan bizitzeaz: hasieran, itsaso, erreka edo laku
alboetan, eta, oraintsuago, urtegiak egin ditu. Aspaldion, zoritxarrez, uraren in-
guruko arazoak agertu dira hainbat lekutan. Lehengo batean, egunkarian iraku-
rri nuenez, Espainiako paraje batzuetan, uda iristerako ia ur barik daude; hemen,
ostera, eta ETBko Teleberrin esandakoaren arabera, gure urtegien % 80 beteta
dago, eta ez du ematen estutasunik pasatuko dugunik. Bizitzaren jatorrian zere-
gin handia izan du urak. Lehenengo zelula itsasoan sortu zen, eta, izaki bizidu-
nok uretatik kanpo bizitzera moldatu arren, ezin dugu ura gure dietatik kanpo
utzi. Ur barik gure gorputzak ezingo luke ondo funtzionatu, gure organismoan
funtzio garrantzitsuak betetzen dituelako, hala nola, funtzio termo-erregulatzai-
lea. Ikerketa askok erakutsi duenez, ur barik bi edo hiru egun iraun dezakegu; jan
gabe, ostera, astebete edo gehiago egon gaitezke. Gainera, gure pisuaren % 75 ura
da. Lehen esan dudan moduan, uraren kontsumoarekin zerikusia duten arazo
larriak daude Espainian. Euskal Herrian, esate baterako, nahi dugun beste ur
daukagu, eta ez dago iskanbilarik; hegoaldean, aitzitik, euria ugaria ez denez, ur
tanta guztiak topera aprobetxatu behar dituzte. Afrikako eta Hego Amerikako he-
rrialdeek, Andaluziak bezala, ur-eskasia dute, euren herrialdeetan tenperaturak
oso altuak direlako eta lortzen duten ura erraz lurrun daitekeelako beroagatik.
Gainera, kontuan hartzen badugu planetako uraren % 0,007 baino ez dela ba-
liagarria, egoera benetan larria dela konturatuko gara. Era berean, grafikoak ikus-
ten baditugu, ur-eskasia pairatzen duten herrialdeak gero eta gehiago direla
ohartuko gara. Ur-eskasiaren eta lehorteen kasuak ez ezik, urarekin badira beste
zenbait larrialdi ere, eta denak gizakiek natura ez errespetatzeagatik sortu dira.
Adibidez, atmosferaren berokuntzaren ondorioz, poloak urtzen ari dira, eta polo
inguruetan dauden herrialdeetan uholdeak sufritzeko edota desagertzeko zorian
egon litezke. Bestalde, pertsona askok ura neurri barik erabiltzen dute, eta horren
kontsumoa murriztuko balute, ur gehiago egongo litzateke uraren premia dute-
nei eskaintzeko. Nik ura behar dudanean baino ez dut erabiltzen: hortzak garbi-
tzerakoan, dutxa hartzerakoan eta harrikoa egiterakoan, besteak beste. Etxean ez
hainbeste, baina ikasten ibili naizen ikastetxe guztietan landu dugu uraren gaia,
eta buruan ondo sartuta geratu zait ez dela olgetako kontua. Beraz, jendeari ber-
din egitea gomendatuko nioke, denok munduko edaririk onenaz goza dezagun.

Iturria: http://www.ikasbil.net [moldatua]

9. Azalpen-testu hau irakurri ostean, zein da tesia?

10. Bete hutsuneak: beheko lau ideien artean zein agertzen dira testuan?
a) Euskal Herrian urtegiak bete-beteta (telebista).
b) Komunikabideetatik ateratako albiste pare bat.
c) Espainiako paraje batzuetan ia urik ere ez (irratia).
d) Ura garrantzitsua da, eta zaindu beharra dago.
1. Ideia: . . . . . . . . . . . . . . . . . . . . . . . . . . . . . . . . . . . 
2. Ideia: . . . . . . . . . . . . . . . . . . . . . . . . . . . . . . . . . . . 

3. Ulertu

Tesia edo esaldirik esanguratsuena, sa-
rrera-teknika bereziaz sorturiko esaldi
sortaren antzera, paragrafoaren hasie-
ran edo amaieran joan daiteke, idazlea-
ren nahiaren arabera. Idazlearen
planteamenduaren ideiarik sendoena
da, gehien landu dena, eta, era berean,
irakurlearen buruan finkatuen geratuko
dena.



11. Uraren testutik hurrengo hiru paragrafoetarako ideiak dituzu. Jarri

toki egokian eskumako ideiak eta ezkerreko atalak erlazionatuz.

Ondoren, ideia horiek testu batean sakondu.

– Klima-aldaketa (lehorteak, uholdeak…).

– Planetaren 3/4 ura (itsasoa, ibaiak…).

– Munduko leku askotan ia ezin bizi.

– Gizakion gorputzean ere ur asko.

– Urarekin lotutako lanbideak (arrantza, turismoa…).

– Gure bizimodua ezinezkoa ur barik (industria, nekazaritza…).

– Uraren industria (edariak…).

– Eroso bizitzea (norbere garbitasuna, etxekoa, kaleak garbitzea…).

– Kutsadura.

URA: BIZITZA

– DATU OROKORRAK:

1. Ideia:

2. Ideia:

3. Ideia:

– ALDE ONAK:

1. Ideia:

2. Ideia:

3. Ideia:

– ALDE TXARRAK:

1. Ideia:

2. Ideia:

3. Ideia:

12. Zuzen daude amaierako paragrafoko ideia hauek goiko testuan?

– Kontzientziatuta nago (eskola, komunikabideak…).

– Adibide batzuk (txorrota, dutxa, garbigailua…).

– Ondorioa: Ez da olgetako kontua.

Kontuan izan 

Azalpen-testuetan hiru atal hauek

egoten dira: datu orokorrak, alde

onak eta alde txarrak. Ez dago zer-

tan larregi luzatu, izenburuek argi ere

argi azaltzen dute zein diren bakoi-

tzean jarri beharreko hiruzpalau ideiak

eta. Datu orokorren kasuan, gaian ai-

patutako kontzeptuaren inguruko

ideia orokorrak biltzen dira, deskriba-

pena eginez (zer da?), helburuak ai-

patuz (zertarako erabiltzen da?) edota

motak aztertuz, betiere gaiak horreta-

rako aukerarik emanez gero. Azalpen-

testuen azken atala amaiera da, eta

esandako guztiaren laburpena egiten

da bertan.



ZABORRA: BESTE IRTENBIDE BATZUK

Zaborraren arazoa konpontzeko beste irtenbide batzuk bilatu behar direla

diote errausketaren aurka daudenek: kontsumo arduratsua, berrerabilpena,

birziklatzea, konpostatzea, biometanizazioa eta eko-parkeak.

13. Entzun ezazu grabazioa eta erantzun, ahoz, galdera hauei.
– Zer irtenbide aipatzen dira?

– Gipuzkoan jendea kontzientziatuta dago birziklatzeko?

– Zer gertatzen da Lizarran?

– Non daude oso zabalduta eko-parkeak?

14. Begiratu Interneten, eta azaldu urratsez urrats zer gertatzen den

biometanizazio-planta batean.

15. Azaldu, ahoz, zer neurri hartuko zenituzkeen modu arduratsuan

kontsumitzeko.

16. Irakurri beheko testua, esan zer deritzozun, eta aurkitu beste adi-

bide bat.

Plutonio ibiltaria

Akatsuki Maru 4.800 tonako zama-ontzi japoniarrak krosko bikoitza du. Bi
diesel motor autonomo ditu, eta gutxi gorabehera 13-15 korapilo orduko
abiaduraz ibil daiteke. Talkaurkako radar-sistema bat ezarri zaio, eta itsas tra-
fiko txikiko itsasbideetan nabigatuko du. Ekipo eta nabigaziorako laguntza
onenekin ere, istripu-arriskua ez da erabat desagertzen. Hona hemen datu
bat: urtero-urtero 700-800 zama-ontzi handi hondoratzen dira.

Akatsuki Maruk bi hilabete inguru behar izan ditu Frantziatik Japoniarako
bidea egiteko. Bidean, Ozeano Barean tropikoen artean dagoen tifoi-eremua
zeharkatu du. Egindako ibilbidea ezkutuan mantendu dute, eta EEBBetako
lau satelitek etengabe gainbegiratu dute bidaia osoan zehar. Hornos lurmu-
turretik pasa ez bada, Esperantza Oneko lurmuturra inguratuko zuen. Mapa
honetan aukerako bi ibilbideak ikusten dira; baita gune arriskutsuenak ere.

Iturria: http://www.zientzia.net/artikuluak/zabor-nuklearra-gainetik-kendu-ezinik/ [moldatua]



EGITURA BEREZIAK: ESKEMAK

EEsskkeemmaa  bbaatt  zzeerr  ddeenn

Eskema testu baten hezurdura da, nondik norakoa azaltzen duena. Bertan
era ordenatuan agertzen dira testuaren ideia nagusiak, bigarren mailakoak
eta xehetasunak.

Eskema ondo eginda badago, begiratu bat ematea nahikoa da hurrenkera-
ren berri izateko.

Testuaren ideiak hierarkikoki antolatzen dira grafikoen, sinboloen eta esaldi
laburren bitartez.

EEsskkeemmaa  mmoottaakk

Era askotakoak izan daitezke, baina guztiek dute antolamendu bera:

4. HIZKUNTZA-EZAUGARRIAK

Izenburua (edo ideia orokorra)

1. Ideia nagusia
• Bigarren mailako 1. ideia

– Xehetasunak 1
– Xehetasunak 2

• Bigarren mailako 2. ideia
– Xehetasunak 1
– Xehetasunak 2

2. Ideia nagusia
• Bigarren mailako 1. ideia

– Xehetasunak 1
– Xehetasunak 2

• Bigarren mailako 2. ideia
– Xehetasunak 1
– Xehetasunak 2

3. Ideia nagusia
• Bigarren mailako 1. ideia

– Xehetasunak 1
– Xehetasunak 2

• Bigarren mailako 2. ideia
– Xehetasunak 1
– Xehetasunak 2

Izenburua (edo ideia orokorra)

1. Ideia nagusia
1.1. Bigarren mailako 1. ideia

1.1.1. Xehetasunak 1
1.1.2. Xehetasunak 2

1.2. Bigarren mailako 2. ideia
1.2.1. Xehetasunak 1
1.2.2. Xehetasunak 2

2. Ideia nagusia
2.1. Bigarren mailako 1. ideia

2.1.1. Xehetasunak 1
2.1.2. Xehetasunak 2

2.2. Bigarren mailako 2. ideia
2.2.1. Xehetasunak 1
2.2.2. Xehetasunak 2

3. Ideia nagusia
3.1. Bigarren mailako 1. ideia

3.1.1. Xehetasunak 1
3.1.2. Xehetasunak 2

3.2. Bigarren mailako 2. ideia
3.2.1. Xehetasunak 1
3.2.2. Xehetasunak 2



Eskemetako elementuen hie-
rarkia zehazteko zenbakiak,
letrak, ikurrak eta elementu
tipografikoak (koskak, letra
motak, letra etzana…) erabil-
tzen dira:

Nola egin?
– Ideia nagusiak aukeratu.
– Ideiak era ordenatuan antolatu.
– Lehenengo, ideia nagusiak idatzi, eta, gero, bigarren mailakoak.
– Ideiak ulertu eta azaldu norberaren hitzak erabiliz, hau da, kopiatze hutsa

egin gabe.
– Izenburuak ideia nagusia azaldu behar du.
Testu baten eskema egiteko:
– Lehenengo eta behin, testua arretaz irakurri, eta ideia nagusiak azpimarratu.
– Pentsatu testuaren eduki osoa bilduko duen izenburu bat.
– Bilatu paragrafo bakoitzaren ideia nagusia eta bertan ager daitezkeen biga-

rren mailako ideiak. Bigarren mailako ideiak ideia nagusien osagarriak dira.
– Ideia bakoitza paragrafo labur batean idatzi, besteetatik bereizia eta era

hierarkikoan antolatua. 
– Hitz-gakoz osatutako oso esaldi laburrak eta esanguratsuak egin.

17. Energia-iturriak.
Eskema honetan energia-iturriei buruzko informazioa duzu, baina eskema
hori osa ezazu gabe dago. Osa ezazu energia-iturrien eskema hau. Bi-
latu horretarako behar duzun informazioa entziklopedietan edo Interneten.

Energia-iturriak
1. Energia berriztagarriak 

1.1.  . . . . . . . . . . . . . . . . 
1.2. Energia geotermikoa
1.3.  . . . . . . . . . . . . . . . . 
1.4.  . . . . . . . . . . . . . . . . 
1.5. Biomasa-energia 
1.6.  . . . . . . . . . . . . . . . . 

2. Energia berriztaezinak 
2.1.   . . . . . . . . . . . . . . . . 

2.1.1. Harrikatza
2.1.2.  . . . . . . . . . . . . . . . . 
2.1.3.  . . . . . . . . . . . . . . . . 

2.2. Erregai nuklearra
2.2.1. Fisio nuklearra
2.2.2.   . . . . . . . . . . . . . . . . 



18. Etorkizuneko energia-iturriak.
Irakurri honako pasarte hau, eta egin testuaren eskema.

Etorkizuneko energia-iturriak
Gizakiak asmatutako lehenengo makinak jendearen beraren indarrarekin edo

animalien indarrarekin ibilarazten ziren. Baina, denborarekin, gero eta ma-

kina konplexuagoak asmatzen joan da, funtzionatzeko indar eta energia

gehiago behar dituztenak. 

Horiek mugitzeko hainbat energia mota eta iturri erabiltzen ditugu: energia

elektrikoa, nuklearra, elektromagnetikoa, gasolina, gasolioa, gas naturala edo

butanoa, besteak beste. Industria Iraultzarekin batera motorra zeukan lehe-

nengo makina sortu zen: lurrun-makina.

Gaur egun gizartea gero eta kezkatuago dago ingurumenarekin, eta badaki

energia-iturriak agortu egiten direla. Gero eta petrolio gutxiago dago, eta

energia berriztagarrien aldeko apustua egiten ari da. Energia berriztagarriak

garbiak dira, ingurumena errespetatzen dute, eta ez dira agortzen.

Etorkizuneko erronkei erantzuteko, energia mota hauek kontuan hartu behar

ditugu:

–Haizeak energia EOLIKOA sortzen du, haize-turbinak mugitzean.

–Eguzkiaren beroak eta argiak EGUZKI ENERGIA sortzen dute eguzki-plakei

esker.

–Ur-jauziek turbina erraldoiak mugiaraztean, energia HIDROELEKTRI-

KOA sortzen dute.

Dudarik gabe, horiek dira etorkizuneko energiak, baina oraindik hobetu be-

harra dago horien errendimendua eta emankortasuna.

Izenburua: Etorkizuneko energia-iturriak

1. ideia nagusia: . . . . . . . . . . . . . . . . 

2. ideia nagusia: . . . . . . . . . . . . . . . . 

3. ideia nagusia: . . . . . . . . . . . . . . . . 

2. mailako 1. ideia: . . . . . . . . . . . . . . . . 

2. mailako 2. ideia: . . . . . . . . . . . . . . . . 

4. ideia nagusia: Energia motak

2. mailako 1. ideia: . . . . . . . . . . . . . . . . 

2. mailako 2. ideia: . . . . . . . . . . . . . . . . 

2. mailako 3. ideia: . . . . . . . . . . . . . . . . 



19. Energia eta kutsadura.
Idatz ezazu artikulu labur bat honako eskema honetako ideiak kontuan
harturik: 

Izenburua: Energia eta kutsadura
1. ideia nagusia: Energia nuklearra: ingurumena arriskuan jartzen du

ala errespetatzen du?
2. mailako 1. ideia: Energia nuklearra, energia garbia (merkea,
kutsagarritasun-maila…).
2. mailako 2. ideia: Energia nuklearra, suntsipenaren ikurra (is-
tripuak, hondakinak…). 

2. ideia nagusia: Gaurko joerak
2. mailako 1. ideia: Gobernuen eta jendartearen jokabideak.
2. mailako 2. ideia: Energia berriztagarrien beharra.

KONTZEPTU-MAPA ZER DEN

• Kontzeptu-mapa eskema mota bat da, informazioa modu esanguratsuan aur-
kezteko balio duena. Kontzeptu-mapak informazioaren azalpena errazten du,
eta, era horretara, kontzeptuak hobeto ulertu eta kontuan hartzen dira.

• Kontzeptu-mapek elkarri lotuta eta modu hierarkikoan antolatuta erakusten
dituzte kontzeptuak.

• Kontzeptu-mapak hiru osagarri hauek ditu: 

– Kontzeptua: izen edo etiketa batez izendatzen den elementua.

– Kontzeptuak lotzeko geziak. 

– Lotura-hitzak: kontzeptuen arteko erlazioak azaltzeko erabiltzen dira
(juntagailuak, galderak, aditzondoak, aditzak…).

K O N T Z E P T U - M A PA

Lotura hitzakKontzeptuak

Lotzeko geziakNodoa

Kontzeptuen arteko unitate
esanguratsuak

hauek osatuta

zer lotzen duten

zer osaten duten

Proposizioak

zer diren

non idazten direnhonela deituak



• Oinarrizko hiru elementu horiekin proposizioak sortzen dira.
• Proposizioa: kontzeptu bi edo gehiago lotura-hitzek erlazionaturik sortzen

den unitatea, esanahia duena. 
• Kontzeptuak (edo nodoak) elipsearen barruan jartzen dira, eta lotura-hitzak

kontzeptuak lotzen dituzten lerroen ondoan idazten dira.

20. Energia-iturriak: eskemak.
Alderatu bi adibide hauek eta 1. ariketan osatu duzun eskema. Zein da
argiagoa? Zeinek erakusten ditu kontzeptuak eta erlazioak ondoen?

Materia bat aldarazteko gai den edozein
eragile da energia. Esate baterako,

beroak lurrundu egiten du ura.

ENERGIA

E N E R G I A

Berriztatu daitezkeenak
(agortzen ez direnak)

Berriztagarriak eta
berriztaezinak

Eguzki-energia

Biomasa

Itsas energia

Eolikoa

Hidraulikoa
Geotermikoa

Erabili ahala agortzen
diren energiak

Petrolioa

Gas naturala

Ikatza

Zer da?

Zenbat
energia

mota daude

Berriztagarriak

Berriztaezinak

hauek dira:

hauek dira:

hau da:

adib:

berriztaezinak

erregai fosilak

barne-energia asko
duten substantziak

ikatza, petrolioa,
gasolina, egurra,
butanoa, alkohola

energia-iturriak

berriztagarriak

eolikoa hidraulikoa geotermikoa itsasaldien
energia

eguzki-
energia

haizeak ematen
duena

ura altuera
batetik

erortzean
sortutakoa

lur azpiko
tamaina

handiko harri
edo uretik

sortzen dena

eguzkiak
ematen
duena

itsasoaren
mugimenduagatik

sortzen dena

hau da: hau da: hau da: hau da: hau da:

hau da:

ateratzen da:



LEXIKOA
BBIIRRZZIIKKLLAATTUU  AAUURRRREETTIIKK  BBEERRRREERRAABB IILL II ,,   KKOONNTTSSUUMMOOAA
MMUURRRRIIZZTTEEKKOO

Birziklatzea:

Prozesu zikliko baten barnean lehen erabili den zerbait berriz erabiltzea da.
Birziklatuta gauzak berriro produzitzeko eta kontsumitzeko moduan jartzen
dira, hondakinetako zenbait gai berriro erabiltzen baitira.

21. Zer birziklatzen dugu?
Binaka jarrita, zerrendatu birziklatzen diren gauzak. Adibidez, beirazko
botilak…

22. Nola birziklatzen dugu?
Badakizu non eta nola biltzen diren birziklatu behar diren gauza horiek?
Azaldu erantzuna.

23. Hondakinak sailkatzeko instalazio baten oinarrizko eskema.
Irudi honek erakusten du hondakinak sailkatzeko instalazioak nola fun-
tzionatzen duen; baina informazioa falta da. Jarri falta den informazioa
azpiko esaldiak erabiliz, hau da, jarri azpiko esaldi horietako bakoitza da-
gokion zenbakiaren tokian.

a) Birrintzen da, eta zakutan pilatzen da.

b) Birziklatu ezin dena.

c) Birziklatzeko beste gai batzuk.

d) Elektroiman batek bereizten ditu metalak, eta, gero, trinkotu egiten dira.

e) Gainerako hondakin guztiak eskuz sailkatzen dira.

f) Hondakinekin batera bildutako papera
eta beira ere biltzen da.

g) Iman handiak dituen tunel batek meta-
lak bereizten ditu. 

h) Metala.

i) Plastikoa.

j) Sailkatu ondoren, gai bakoitzak erabi-
lera berezia izango du.

k) Tetrabrika.

l) Tresna apurtzaile batek poltsak irekitzen
ditu, eta agerian uzten du haien edukia,
uhal baten gainean.

m) Uhal garraiatzaile batek zarama-poltsak
eramaten ditu sailkatzeko gunera.

n) Zapaldu ondoren fardel handietan bil-
tzen dira. 

1

2 3 4

5 10

6 11

7 12

8 13

5 6 7 8

9



24. Hitzen ibilbidea:
ZARAMAra botatzen diren hainbat gauza berriro erabiltzeko moduan jar-
tzeari esaten zaio birziklatzea. Badakizu zer esan nahi duen zarama hi-
tzak? Ikus ezazu ondoko eskeman zarama hitzak zenbat esanahi dituen
eta hitz horren sinonimoen bidez sortzen den hitzen zuhaitza.

Zarama hitzak esanahi asko ditu (zaborra, zakarra, zirimiria eta lanbroa),
eta horietako bakoitzak ere beste esanahi batzuk hartzen ditu.

Aurreko eskemari jarraituz, bila itzazu sinonimoen hiztegian hitz hauen si-
nonimoak: 

a) Hondar:

b) Errauts:

25. 3 R-ak: reduce, reuse, recycle.
Ingelesezko reduce, reuse, recycle hitzetatik sortzen da 3R deritzona-
ren filosofia: murriztu, berrerabili, birziklatu.

Hondakinen arazoari aurre hartzeko modurik egokiena, hondakinik ez
sortzea da; beraz, hondakinen kontsumoa eta ondorengo produkzioa
MURRIZTEA da aukera onena. Bigarren aukera objektuen bizitza ahalik
eta gehien luzatzea da, ahal den guztietan erabiliz, bai sortu ziren harta-
rako bai beste edozein funtziotarako. Aprobetxamendu mota horri BE-
RRERABILTZEA esaten zaio. Azkenik, erabili ezin den objektuaren
materiala BIRZIKLATUKO genuke, objektu berriak sortzeko.

a) Taldeka, pentsatu zure lagunekin zer egin dezakegun kontsumoa mu-
rrizteko. Adibidez, bi foliotan alde batetik idatzi beharrean, folioak alde
bietatik idaztea paperaren kontsumoa murrizteko.

ZARAMA

Zabor Zakar Zakar Lanbro

Sasi Desatsegin

Lahar Muker Gogor Lakar

Latz Langar Laino



b) Zein da berrerabiltzearen eta birziklatzearen arteko aldea?

26. Kartel-lehiaketa

Naturako lehengaiak mugatuak dira. Inguratzen gaituzten objektu guz-
tiak lehengai horietatik abiatuta egin dira. Hala ere, oso ohitura txarra
dugu: erosi, oso denbora laburrean erabili, eta berehala bota. Jarrera
horrek baliabide naturalak agortzeaz gain, ingurugiro-arazo handiak
ekartzen ditu, zaborra ezin delako edozein tokitan baztertu. 

Arazo horretaz jabeturik, egin, taldeka, zuen auzoan sortzen diren hon-
dakinen arazoari buruz kontzientzia hartzeko kartel-lehiaketa. Adibidez:
“Zaborrik onena, sortzen ez dena!”.

MORFOSINTAXIA
KKaauussaazzkkoo  ppeerrppaauussaakk

Kausazko perpausak arrazoiak emateko erabiltzen dira, eta “zergatik?” gal-
derari erantzuten diote. Beste esaldi baten menpean egon ohi dira, eta hain-
bat baliabide ditugu zergatia adierazteko.

Aditz jokatuaz
Atzizkiak Aurrizkiak

-(E)LAKO BAIT- -T(Z)EAGATIK
-(E)NEZ GERO / -(E)NEZ -T(Z)EARREN
-(E)LA ETA

Beste batzuk

ETA
ZEREN … BAIT- / -N

Adibideak:

Birziklatzea garrantzitsua da, ingurumena zaindu behar delako.

Orriok zureak ez direnez gero, ezin dituzu zaborrontzira bota.

Kale-garbitzaileen greba dela eta, kaleak zaborrez beteta daude.

Gauza guztiak ezin dira birziklatu, birziklatze-prozesua bera garestia
baita.

Dirua eman dizute guri egia ez esateagatik / esatearren?

Kontuz ibili behar da gai kimikoekin, oso arriskutsuak dira eta.

Pozik nago, zeren gaur ostirala baita.

BERRERABILI BIRZIKLATU
Objektua zabortegira bota aurretik …
behin eta berriz erabiltzen da. 
…

Aditz jokatugabeaz



27. Berridatzi honako esaldi hauek kausazko perpausak osatzeko.
1. Osasungarriak direnez gero, barazkiak jaten ditut.

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . -(e)lako.

2. Neba txikia jotzearren, gurasoek zigortu egin zuten.

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . eta.

3. Txokolatezko pastela erosi zuen, bere urtemuga baitzen.

 . . . . . . . . . . . . . . . . . . .-(e)nez gero,  . . . . . . . . . . . . . . . . . . . . . . . . .

4. Ez ginen oporretan joan, dirurik ez genuelako.

. . . . . . . . . . . . . . . . . . , zeren . . . . . bait-. . . . . . . . . . . . . . . . . . . . . 

5. Arduratuta zegoen, hurrengo egunean azterketa zuen eta

 . . . . . . . . . . . . . . . . . . . . . . . . . . . . . . . . . . . . . . . . . . . . . .-t(z)eagatik.

28. Itzuli esaldi hauek kausazko atzizkiez baliatuz.
1. Tengo sueño porque no he dormido bien.

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 

2. Me he mojado porque he venido sin paraguas.

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 

3. Las calles están sucias porque los barrenderos están en huelga.

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 

4. Me caí porque el suelo estaba mojado.

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 

5. Ya que nos lo has preguntado, te lo hemos contado.

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 

Kontuan izan 
• bait- edo zeren … bait- egituretan, bait- aditzari lotzen zaionean, honako idazta-

rauak gogoan izan behar ditugu:
bait- + d- = t bait- + dut = baitut
bait- + g- = k bait- + gara = baikara
bait- + n- = n bait- + nago = bainago
bait- + z- = tz     bait- + zara = baitzara
Adibidez:
Medikuarenera noa, buruko mina baitut.
Uretara goaz, bero baikara.
Ohera noa, zeren oso nekatuta bainago. 

• -t(z)eagatik eta -t(z)earren atzizkiek ere idaztarauak dituzte:
“-i” edo “-n” amaiera duen aditza bada > -tearren/-teagatik idatzi behar da.
“-tu” edo “-du” amaiera duen aditza bada > -tzearren/-tzeagatik idatzi behar da.
Adibidez:
Kartzelan dago lapurretan egiteagatik.
Trena galtzearren, berandu heldu zen.



bada
beraz
halatan
honenbestez
horrenbestez
hortaz
orduan

bada
izan ere
ze
zeren

bederen
bederik
behinik behin
behintzat
berebat
bestalde
gainera
halaber
orobat
segurik

bertzenaz 
bestela
ezpabere
ezpere(n)
gainerakoan
gainontzean
osterantzean

Birziklatzearen aldeko arrazoiak Birziklatzearen kontrako arrazoiak
– Birziklatu egin beharko genuke,

modu horretan natura zaintzen
dugulako.

– …

29. Orain arte ikusitako eta ikasitako guztia kontuan izanda, taldeka
elkartu, eta erantzun galdera honi: zergatik birziklatu beharko ge-
nuke? Eman itzazu aldeko eta kontrako arrazoiak, kausazko atziz-
kiez baliatuz.

– Birziklatzea nekagarria da, zaborra
hainbat ontzitan banatzeak lan handia
ematen baitu.

– …

LLookkaa iilluuaakk

Testu-mailako loturak egiteko erabiltzen ditugu. Lokailuak hitz solteak dira,
ez atzizkiak. Perpaus berean lokailu bat baino gehiago ager daiteke, junta-
gailuak ez bezala.

Adibideak:

Hondakinak sortzeari aurre hartzeko modurik egokiena, haiek ez sortzea
da; beraz, hondakinen kontsumoa eta ondorengo produkzioa murriztea
da lehentasunezko aukera. 

Atzizkiak atzean jartzen dira; aurrizkiak, berriz, aurrean.

Ez zekien erantzuna; halatan, beldurtu egin zen.

Laguntza behar dugu; ze apal hauek garbigunera eraman behar ditugu.

Utz iezadazue gaia azaltzen, laburki bederen.

Txarto esaten badut, zuzendu egin behar didazu; ezpabere, ez dut sekula
ikasiko.

Aurkaritzakoak Ondoriozkoak Kausazkoak Emendiozkoak Hautakariak

aitzitik
alabaina
aldiz
alta
artean
barren
berriz
bien bitartean
bitartean
bizkitartean
dena dela
dena den
hala ere
hala eta guztiz ere 
ordea
ostera



30. Aurreko zerrenda horretatik, zure herrian zein dira gehien erabil-
tzen diren lokailuak? Denak erabiltzen dira?

31. Elkar ezazu lokailu mota bakoitza dagokion definizioarekin.

1. Aurkaritzakoak…

2. Ondoriozkoak…

3. Kausazkoak…

4. Emendiozkoak…

5. Hautakariak…

a) bigarren perpausa aurrekoaren ondorioa dela adierazten dute.

b) bigarren perpausa aurrekoaren zergatia edo arrazoia dela adierazten dute.

c) aurreko perpausari buruz bigarrenak duen kontrakotasuna markatzen dute.

d) aurreko perpausaren kontrako aukera aurkezten dute.

e) aurreko perpausean esandakoari zerbait gehitu edo eransten diote.

32. Albiste labur honetan lokailuak kendu ditugu. Jar itzazu behar den
lekuan.

hala ere bestela gainera osterantzean

honenbestez izan ere behintzat aldiz

Eraikuntzan sortutako hondakinen % 70 berrerabili nahi du Eusko Jaurlaritzak

Eraikuntzan sortzen den
hondakinen % 70 berrera-
biltzea lortu nahi du Eusko

Jaurlaritzak, (1)_______ eraikun-
tzako zaborraren % 38 soilik be-
rrerabiltzen da gaur egun.
Eusko Jaurlaritzako Ingurumen
Sailaren arabera, urtean 1.300.000
tona hondakin sortzen da eraikun-
tzan eta eraispenetan, eta horieta-
tik 460.000 tona landa eremuetan
edo legez kanpoko zabortegietan
uzten dira. Horiek garbitzeak,
(2)_______, 6,9 milioi euro ingu-
ruko gastua eragiten du urtero.
Hondakinak kudeatzeko lege be-
rria egin eta 1,7 milioi euro

(3)_______ aurreztu nahi ditu
Jaurlaritzak.
(4)_______, urte amaieran inda-
rrean sartuko den legearen bidez,
zaborren kudeaketa arautuko da.
Besteak beste, hondakinak nola
kudeatuko dituen azaldu beharko
du eraikuntzaren arduradunak. Ho-
rrekin batera, eraikuntza-enpresak
berme bat jarri beharko du,
(5)_______ tokian tokiko udalak
ez dio obrak egiteko baimenik
emango.
Ondoren, hondakinen kudeaketa
egokia egin dela ziurtatutakoan,
bermea itzuliko da. Kudeaketa
behar bezala egin ez bada,

(6)_______, udalak berme hori
herriko ingurumen-baldintzak ho-
betzeko erabiliko du. 
Gaur egun, eraikuntzako eta erais-
penetako hondakinak tratatzeko bi
planta daude Bizkaian eta bat Ara-
ban. (7)_______ Eusko Jaurlari-
tzako Ingurumen Kalitateko zu-
zendariaren esanetan, jendeak
nahiago du zaborra edozein leku-
tan utzi garbiguneetara eraman
baino. “Ikusi egin beharko da zer
arautegi ezartzen den; baliteke isu-
nak beharrezkoak izatea,
(8)_______ landa eremuak zabor-
tegi bilakatzeko arriskua dago”.

berria info

Berria egunkaria [moldatua]
(2011-07-12)

33. Aukeratu lokailu zuzena.

1. Zentral nuklearrak ez ditut gogoko; . . . . . . . . . . . . . . . , beharrezkoak

direla uste dut.

a) horrenbestez c) hala eta guztiz ere

b) bestalde d) izan ere

2. Autobusa hondatu egin da; . . . . . . . . . . . . . . . , oinez joan beharko

dugu ikastetxera.

a) dena dela c) bestalde

b) behintzat d) halatan

3. Energia-iturri batzuk berriztagarriak dira; beste batzuk,  . . . . . . . . . . ,

berriztaezinak dira.

a) honenbestez c) zeren

b) ostera d) gainera

4. Ez dakit besteek zer iritzi duten, baina ni  . . . . . . . . . . . . . . .  ez naiz

zure uste berekoa.

a) behinik behin c) ezpabere

b) hortaz d) izan ere

5. Egia da esan dizuna;  . . . . . . . . . . . . . . .  neuk kontatu diot.

a) alabaina c) zeren

b) gainerakoan d) orduan

6. Papera eta beira birziklatzen ditut;  . . . . . . . . . . . . . . .  olioa zakarre-

tara bota ohi dut.

a) alabaina c) bestela

b) bada d) ze

7. Auzokoen etxea erortzekotan dago, . . . . . . . . . . . . . . . , oso zaharra

da.

a) orduan c) berriz

b) izan ere d) gainerakoan

34. Lokailuak baliagarriak izaten dira informazioa antolatzeko eta

ideiak elkarrekin lotzeko. Binaka jarri, eta eman zure iritzia gora-

goko albisteko hondakinei buruz.

Sortzen ditugun hondakinei irtenbidea ematea beharrezkoa da; izan ere,

bazterrak zaborrez beteta aurkitzen ditugu sarritan…



ORTOGRAFIA

Laburdurak eta ikurrak
Estresatuta bizi omen gara egunotan. Lanak ahal bezain agudo egiteko siste-
mak dira nagusi. Hitzak ere laburtu egiten dira: hizketarako nagiak jota esa-
ten diote “ande”, aho batez, eskolako haurrek beren andereñoari.
Hitzak laburtzeko joera hizkuntza idatzia bera bezain zaharra da, idaztearekin
batera hasi zen hitzei zatiak lapurtzeko (ez ote dira hurbilak, hotsez gain, la-
burtu eta lapurtu?) ohitura, ahozkoa papereratzea kosta egiten baita beti ere.
Baina hitzen laburtzapena den zaharrena delarik ere, aro modernoan hartu
du benetako indarra, bereziki 1930. urteaz geroztik. Zientzia, teknika, na-
zioarteko erakundeak eta politika izan dira laburtzapenen sorleku, eta gizarte
osoa pairatzaile.

EIZIE, GOTZON EGIA

I. LABURDURAK:

35. Binaka jarrita, egin, ahoz, erabiltzen dituzuen hitz laburtuen ze-
rrenda. 
Adibidez: ande (andereño), mate (matematikak)…

36. Hiztegietan eta egutegietan:
Ireki hiztegia, eta lehenengo orrialdeetan era honetako hitzen zerrenda
bat aurkituko duzu, zutabe bitan jarrita:

al. alemana fr. frantsesa
arab. arabiera gazt. gaztelania
argit. argitalpena ingl. ingelesa
bil. biltzailea jat. jatorrizkoa
ed. editorea koord. koordinatzailea

37. Inoiz honelako hizkiak ikusi dituzu data adierazteko?
Egunak Hilabeteak

al. (astelehena) urt. (urtarrila) uzt. (uztaila)
ar. (asteartea) ots. (otsaila) abu. (abuztua)
az. (asteazkena) mar. (martxoa) ira. (iraila)
og. (osteguna) api. (apirila) urr. (urria)
ol. (ostirala) mai. (maiatza) aza. (azaroa)
lr. (larunbata) eka. (ekaina) abe. (abendua)
ig. (igandea) 

• Goiko adibideak ikusita, bilatu galdera hauen erantzuna Interneten:
a) Zer adierazten dute ezkerreko hizkiek? 
b) Badute antzik eskuineko eta ezkerreko hitzek?
c) Nola idazten dira laburdurak? Zer arau erabiltzen dira laburdurak

idazteko? 
d) Noiz idazten dira laburdurak?
e) Hitzen laburdurak non agertu ohi dira?

38. Zer adierazten dute laburdura hauek?

A.M. esk. pol. fak. 

P.M. ezk. koop. zk.

and. k. P. K. or.

jn. pl. Sin. adib.

39. Nola idazten dira hitz hauen laburdurak?

Eskuina: Ezkongabea: 

Etorbidea: Kristo aurreko:

Zenbakirik gabea: Kristo ondorengo: 

Telefonoa: Oharra:

Izenpetua: Eta abar:

Ezkondua: 

II. IKURRAK:

40. Begiratu matematika edo fisika liburu batean honelako hizkirik
agertzen den:
g, kg, t, km/h, l, min, s, Fe

41. Goiko adibideak ikusita, saiatu galdera hauei erantzuten:

a) Zer adierazten dute hizki horiek?

b) Badute antzik hizkiek eta horiek ordezkatzen dituzten hitzek?

c) Nola idazten dira ikurrak? Zer arau erabiltzen dira ikurrak idazteko?

42. Zer adierazten dute ikur hauek?

€: m: 

g: h: 

t: s: 

km/h: mm:

43. Nola idazten dira hitz hauen ikurrak?

kilogramo: kilometro:

litro: metro karratu: 

zentimetro: mililitro:

minutu: 

III. LABURDURAK ETA IKURRAK:

44. Zerrenda honetan, akatsik bada, zuzen itzazu, eta esan zuzenke-
taren arrazoia:

a) Helbidea: Iturrigorri kalea 51, 2. ezk

b) Tfnoa: 946014623. Fax.: 946017000.

c) Badakizu zuz.-arekin nork hitz egin duen.

d) Zbkia.: 54321.

e) Ateak gutxienez 2 m.-ko altuera izango du.

f) Aulkien artean 30 zm-ko tartea utzi behar da.

Landarea

AZALPEN TESTU BATETIK ABIATUTA KONTZEPTU-MAPA
SORTU
KONTZEPTU-MAPA

• Kontzeptu-mapa informazioa adierazteko modu laburra da.

• Kontzeptu-mapa grafiko multzo bat da, eta hartan hitzek nolabaiteko lo-
tura dute elkarren artean.

EZAUGARRIAK:

• Sinpleak dira.

• Orokorrenetik espezifikoenera egituratuta daude.

• Ideia orokorrak egituraren goiko aldean kokatzen dira.

• Kontzeptuak obaloen barruan daude.

• Kontzeptuen arteko lotura-hitzak harreman-lerroetatik gertu daude.

• Kontzeptuak ez dira inoiz errepikatzen.

• Kontzeptuak letra larriz idazten dira, eta lotura hitzak, aldiz, letra xehez.

NOLA EGIN

1. URRATSA: Aukeratu

• Testua irakurri ahala, ideia edo kontzeptu nagusiak eta bigarren maila-
koak identifikatu, haiekin zerrenda bat egiteko.

• Kontzeptu nagusiak dira testua ulertzeko behar diren hitzak.

• Kontzeptu horiek ezin dira behin baino gehiagotan agertu mapa bakoi-
tzean.

• Kontzeptuak papertxoetan idatz daitezke banan-banan, eta mahai gai-
nean utzi; horrela, hitzen arteko harremanak egiteko, lekuz alda daitezke.

5. Sortu

Animalia
Zaldia

Behia

Biziduna Belarra

Txakurra

Landarea

Zaldia

Biziduna

Belarra

2. URRATSA: Taldeka jarri

• Bil itzazu lotura estua duten antzeko kontzeptuak.

Animalia
Behia

Txakurra



3. URRATSA: Ordenatu

• Ordena itzazu kontzeptuak orokorrenetik zehatzenera. Hau da, jar ezazu
zerrendaren buruan kontzepturik orokorrena edo zabalena, beste guz-
tiak haren baitan hartzeko moduan.

• Ideia nagusia maila bereko bi kontzeptu edo gehiagotan banatu ahal
bada, jar itzazu kontzeptu horiek altuera berean, eta bigarren mailako
besteak horien azpian.

4. URRATSA: Lotu

• Erabil itzazu kontzeptuak lotzen dituzten lerroak; idatz itzazu lerro bakoi-
tzaren gainean kontzeptu horiek argituko dituzten hitz edo esaldiak, eta
horietan azaldu zergatik dauden elkarri lotuta kontzeptu horiek.

• Gezien norabideak adieraziko du esaldia nola osatzen den.

Landarea

Zaldia

Biziduna

Belarra

Animalia

BehiaTxakurra

izani z a n

izanizan

Landarea

Zaldia

Biziduna

Belarra

Animalia

Behia
Txakurra

izani z a n

izanizan

Landarea

Zaldia

Biziduna

Belarra

Animalia

BehiaTxakurra

5. URRATSA: Egiaztatu

Egiaztatu mapak informazio egokia eta zuzena ematen duen. Horrela izan
ezean, alda itzazu behar diren hitzak, lokarriak eta atalak.

6. URRATSA: Gogoeta egin

Kontzeptu-mapa egindakoan, pentsatu atalak elkartzeko lotura berriak egin
daitezkeen. Une honetan lehen igarri ez ditugun elkarketak atzeman dai-
tezke, eta gaiari buruzko informazio berria ekarri.

jan



7. URRATSA: Azken diseinua

• Azken pausoa maparen eraikuntza izango da, kontzeptuak antolatzeko: 

– Hainbat kolore aukeratu, harremanak dituzten kontzeptuak eta men-
pekoak bereizteko.

– Irudiak (obaloak, errektangeluak, zirkuluak…) erabiliko dugun infor-
mazioaren arabera aukeratu.

• Kontzeptuak orokorrenetik zehatzenera adierazita egon behar dira, be-
heranzko ordenari jarraituz, eta lerro gurutzatuak erabili behar dira, elka-
rrekin harremana duten kontzeptu edo proposizioak lotzeko.

8. URRATSA: Gogoratu

• Kontzeptu-mapak ez du zertan simetrikoa izan.

• Ez dago mapa zuzen eta bakarra kontzeptu ugariak azaltzeko: kontzep-
tuen arteko lokarriak okerrak badira sortzen dira hutsak.

• Ez pentsa mapa guztiak berdin egingo dituzuenik, nork bere erara an-
tzematen baititu ideiak eta harremanak.

KONTZEPTU-MAPA EGITEN

Irakur itzazu hondakinei buruzko testu hauek, eta, aurreko urratsak kontuan
harturik, egin ezazu kontzeptu-mapa bat:

H o n d a k i n a k

Hondakin motak
Hondakinak era askotakoak izan daitezke: hirikoak, nekazaritzakoak edota abeltzaintzakoak, arriskutsuak,
meatzaritzakoak, erradioaktiboak eta abar. Hiriko hondakinak gure etxeetan, bulegoetan, dendetan eta zerbitzuetan
sortzen ditugunak dira.
1990-2004 urteetan hondakinak % 81,2 areagotu dira Espainian, eta dagoeneko biztanle eta urte bakoitzeko 524,5
kilogramora iritsi gara, Europako batez bestekotik oso hurbil (580 kg).
Hondakinak gizakion jardueren ondorio dira, baina arazo bihurtzen dira arriskutsuak direnean edo gehiegi sortzen
direnean.

Arazoak
Hondakinak gehiagotzeak ingurunea kutsatzen du, eta eragina du gure osasunean.
Hona hemen sortzen dituen arazo batzuk:
• Zabortegi gehiagoren beharra, eta bestelako erabileretarako balioko ez duten lekuak hartzea. 
• Kutsadura atmosferikoa, erraustegiak sortzen badira edo lurpeko zabortegiak behar bezala iragazten ez badira. 
• Energia-kontsumo handiagoa, kontsumitzen dugun guztia sortzeko.
• Hondakin arriskutsuen sorrera, industrietan, erraustegietako errautsetan edota produktu erradioaktiboetan.

Arrazoiak
Hona hemen hondakinen arazoa larriagotzen duten arrazoi batzuk:
• Kontsumismoa, gauza gehiegi erostea baitakar.
• Erabili eta botatzeko kultura, erabilera bakar bateko materialak bultzatzen dituena (paperezko zapiak, plastikozko

edalontziak, latak, erabilera bakarreko botilak, etab.). 
• Birziklatzeko gaitzak diren materialen erabilera, tetrabrik delakoa kasu (plastikoaren, paperaren eta aluminioaren

arteko nahasketa) edota plastiko mota asko.
• Moda-aldaketaren ondorioz, iraupen gutxiko gauzak sortzen dira, kalitate gutxikoak eta konponketa garestikoak.
• Gehiegizko paketatzeak eta bilgarriak produktu bakoitzean (plastikoz bildutako kartoizko kaxa baten barnean plastikoz

bildutako galletak).
• Administrazioen utzikeria, herritarrengan konfiantza handirik ez dutelako eta birziklatzeko helburu txikiak zehazten

dituztelako.
• Legedi laxoa eta exijentzia gutxikoa, lobby-en eraginaren ondorioz.

Alternatibak

Gure etxeetan
• Sortzen ditugun hondakinak bereizi

eta bakoitza dagokion zaborrontzian
sartu (materia organikoa, ontziak,
beira, papera) edo dauden
zerbitzuak erabili (tamaina handiko
hondakinen bilketa, produktu
arriskutsuetarako biltokiak…).

• Hondakin gutxiago sortzen dituzten
produktuak erosi: fruta, lekariak
aleka, berrerabiltzeko botilak,
bilgarri gutxiko produktuak.

• Erosketara joatean geure poltsa
eraman, ehunezkoa baldin bada
hobe.

• Konpontzen errazak diren
aparatuak erosi, eta iraupen
luzekoak.

• Berrerabili litezkeen materialak
aukeratu: beira, papera, metala… 

• Udalei birziklatzea areagotu
dezaten eskatu, konpostatzea eta
materia organikoa gehienbat.

Udaletan eta Mankomunitateetan
• Materia organikoaren bereizketa

lehenetsi (% 45 Iruñerrian); ontzi
espezifiko bat jarri, ongarri gisa
erabili ahal izateko (ohiko
konpostatzea edo biometanizazioa
gehi konpostatzea).

• Hondakin gehienen birziklatzea
erraztu eta etxeetatik hurbil.

• Sentiberatze-kanpainak, bereizketa
ezagutarazteko eta hobetzeko.

• Kontsumo arduratsuaren
publizitatea herritarrentzako eredu
gisa.

• Etxebizitza bakoitzean sortutako
zabor kantitatearen araberako
zabor-tasak.

Gobernuaren aldetik
• Erraustea debekatu, eragiten duen

kutsadura atmosferikoarengatik.
• Legez behartu materia

organikoaren bilketa egitera,
ongarria sortzeko.

• Zigor-tasak birziklatzeko gaitzak
diren edota erabilera bakarreko
materialentzat.

• Edozein zabor-botatze klasetako
tasak: hirikoak, mineralak eta abar.

E B A L U A Z I O A

Z E R  I K A S I  D U T ?
1. Osa ezazu taula, aurretik zer zenekien eta zer ikasi duzun idatziz. Ondoren,

konpara ezazu bi zutabeetan idatzitakoa.

Gaiak Aurretik jakindakoa Ikasitakoa

Zentral nuklearrak

Zaborraren kudeaketa

Ura

Hondakinak

2. Badakizu nola ikasten duzun? Aukera ezazu erantzun egokia, zeure ikasteko era
kontuan izanik.

1. Testua irakurtzean…

a) larritu egin naiz, eta ez dut aurrera jarraitu.

b) lehenengo bizkor-bizkor irakurri dut, eta, ondoren, astiro-astiro orokorrean
ulertu arte.

c) lehendik jakindakoa identifikatu dut, eta aurrera egin dut.

2. Hitzen bat ulertu ez dudanean…

a) ez naiz larritu, testua orokorrean irakurrita atera dut hitzaren esanahia.

b) hiztegian begiratu dut.

c) ondokoari edo irakasleari galdetu diot.

3. Testuak irakurri eta galderak erantzutean…

a) izenburuan jarri dut arreta, eta irakurri baino lehen gai nagusia
identifikatu dut.

b) irudiei begiradatxoa eman diet; ondoren, izenburua irakurri dut, eta,
azkenik, testua.

c) lehendik dakidana gogoratu dut; horrela, gai nagusia ezaguna egin zait.

3. Kontzeptu-mapen eta eskemen inguruko informazioa irakurri duzu, erantzun
galderei.

• Zer ezaugarri du bakoitzak?

• Badago bien arteko erlaziorik?

• Zein iruditu zaizu errazena? Eta zailena? Zergatik?

• Zein uste duzu dela erabilgarriagoa gai bat ikasteko? Zergatik?

4. Azal ezazu, zeure erara, hitz hauen esanahia.

• Birziklatu • Kontsumo arduratsua

• Berrerabili • Energia-iturriak

• Klima-aldaketa • Hondakinak

5. Adieraz ezazu zer egiten duzun hitz berriak ikastean, maiztasuna kontuan izanik.

1. Ahoz gora errepikatzen ditut, hurrengoan gogoratzeko.

a) inoiz ez c) nahikotxotan

b) noizean behin d) beti

2. Testuinguruarekin lotzen ditut hobeto oroitzeko.

a) inoiz ez c) nahikotxotan

b) noizean behin d) beti

3. Hitzaren itzulpen zehatza egiten dut.

a) inoiz ez c) nahikotxotan

b) noizean behin d) beti

4. Adiera hiztegian bilatu, eta hitza bera nahiz azalpena ahoz gora errepikatzen
ditut.

a) inoiz ez c) nahikotxotan

b) noizean behin d) beti

5. Taldekatu egiten ditut soinuaren edo adieraren arabera.

a) inoiz ez c) nahikotxotan

b) noizean behin d) beti




